
Ахыры 2-чи бетдеди.

Ахыры 2-чи бетдеди.

2012 жыл 

30-чу июнь, 

шабат кюн. 

№ 125 (19046)    

Тюбешиу

2 бет 3 бет 4 бет

Шимал Кавказ 
кюн сайын

3 бет

Экономиканы бла 
илмуну бирикдирир-

ге тийишлиди

4 бет

Къанга артында -  
акъсакъалла

Келгенлени 
жумушлары - 

неден да магъаналы

Кенгеш

КЪОНАКЪ АЛЫУ

Архивде ишлегенлени юбилейлерине аталгъан материалланы 3-чю бетде окъугъуз.

Власть органлада бла республиканы управле-

ниясында кёп жылланы ахшы ишлегени ючюн 

Къабарты-Малкъар Республиканы Сыйлы гра-

мотасы бла саугъаларгъа:

Каров Арсен Хасановични - Къабарты-Мал-

къар Республиканы Архив службасыны башчы-

сын.
Кёп жылланы ахшы ишлегенлери эмда архив 

ишни айнытыугъа уллу къыйын салгъанлары 
ючюн «Къабарты-Малкъар Республиканы куль-
турасыны сыйлы къуллукъчусу» деген ат атаргъа

Аюкаева Эльмира Фардиновнагъа - Къабар-

Къабарты-Малкъар Республиканы къырал 
архив службасы къуралгъанлы 90-жыллыгъы бла байламлы 

О Б Р А Щ Е Н И Е

Жыйылыуну ача, Арсен Ка-
ноков «Кавказ оюнла» эки-юч 
жылгъа Север Кавказда барды-
рылгъан бек магъаналы спорт 
эришиуге айланнганын эм анга 
сейирлери жаланда бу регионда 
жашагъанланы болмагъанын 
чертгенди. Быйылгъы эришиуле 
Нальчикде бардырыллыкъла-
ры бла байламлы ала бийик 
даражада ётерге кереклисин 
белгилегенди.

- Хазырланыу план жараш-

КъМР-ни Парламентини 
Председатели Чеченланы 
Ануар Къыргъыз Республиканы 
Адамны эркинликлери жаны 
уполномоченныйи Турсунбек 
Акун бла тюбешгенди. Аланы 
араларында ушакъгъа Къабар-
ты-Малкъарда Адамны эркин-
ликлери жаны бла уполномо-
ченный Зумакъулланы Борис 
да къатышханды.

Турсунбек Акун  жууукъ заманда 
Москвагъа барлыгъыны, анда Рос-
сей Федерацияны бла Къыргъыз 
Республиканы Адамны эркинликле-
ри жаны бла уполномоченныйле-
рини араларында келишимге къол 
салынырыгъыны юсюнден билдир-
генди. Ары дери уа ол Север Кавказ-
ны республикаларында,артыкъда 
Чеченде,Ингушетияда бла Къабар-
ты-Малкъарда, болургъа сюйгенди. 

Аланы да  бошдан сайламагъан-
ды: депортацияны къыйын жылла-
рында чеченлиле,ингушлула бла 
таулула Къыргъызда тургъандыла. 
Омбудсмен аллай келишим Рос-
сейни бла аны республикасыны 
араларында бир бирни ангылауну 
кючлендириуге себеплик этеригине 
ишексизди.

Чеченланы Ануар малкъар халкъ 
кёчгюнчюлюкде къыргъызлыланы   

Къабарты-Малкъарны Башчысы 
Арсен Каноков  Правительствону 
юйюнде  тыш къыраллы деле-
гация бла,ол санда Италия Ре-
спубликаны Россейде энчи эмда 
толу эркинликли посолу Антонио 
Дзанарди Ланди бла, тюбешген-
ди. Жолугъуу къонакъла Бахсан 
районда италиялы технологияла 
бла ёсдюрюлген терек бахчаланы 
кёрюп къайтханларындан сора 
болгъаны себепли, ала кёрген 
затларыны юслеринден хапар айт-
хандыла, оюмларын билдиргенди-
ле. Жюйюсхан посол а КъМР-де 
хайырланылгъан технологияла 
жангы эмда файдалы болгъанла-
рын чертгенди.

  Арсен Каноков а, республикада 
италиялы эмда къабарты-малкъар 
бизнесменлени араларында бай-
ламлыкъла къурау жаны бла уллу 
иш бардырылгъанын эсге салып: 
«Бизде быллай технологияла бол-
гъанларына биз  къууанабыз. Къа-
барты-Малкъарны жери бла озуп 
баргъан къоншуларыбыз, бизни 
терек эмда жюзюм бахчалары-
бызны кёрюп, бек сукъланадыла. 
Ма ол ёзенле Европадагъылагъа 
ушайдыла, сёз ючюн, Швейцари-
яныкъылагъа, Германияныкъы-
лагъа неда Италияныкъылагъа»,-
дегенди. Республиканы оноучусу 
италиялы компанияла бла  бай-
ламлыкъла, жаланда эл мюлк бла 
чекленип къалмай, туризм, ре-
креация, промышленность жаны 
бла да бирге ишлеуню къураргъа 
мурат болгъанын, алай этилли-
гине да ышаннганын айтханды. 
«Биз ол бёлюмледе эмда женгил 
промышленностьда да италиялы 
амалланы хайырланыргъа бек сюе 
эдик»,- деп къошханды.

Ол акъыл этгенден, тыш къырал-
лы инвесторлагъа, артыкъда арт 
заманлада, дунияны башын ахча 
къытлыкъ къысханда, къуру Къа-

«Пенсиягъа чыкъсам, Къабарты-«Пенсиягъа чыкъсам, Къабарты-
Малкъаргъа ишлерге келликме»Малкъаргъа ишлерге келликме»

барты-Малкъарда угъай, саулай 
регионда да ахшы онгла ачылады-
ла. «Къоркъурча затла да бардыла, 
алай аны бла бирге  Россейде ка-
питалны салып,андан файда алыр 
амалла да игидиле. Мен италиялы 
болсам эди, финансистча оюмла-
сам эди, активлерими бир кесегин 
мында салыргъа кюреширик эдим. 
Нек? Бек алгъа Россейни юг жаны  
аграрный регион болгъаны ючюн. 
Хауасы игиден, битимледен бай 
тирлик, аладан уллу файда да алыр 
онгла бардыла»,-дегенди ол.

Антонио Ланди, анга жууап бере: 
«Эштада,энди пенсиягъа чыгъып, 
Къабарты-Малкъаргъа ишлерге 
келлик болурма»,- дегенди. Ол аны 
кертими айтды огъесе чам этгенли-
гими эди,ким билсин. Посол алагъа 
жарыкъ тюбегенлери, италиялы 

бизнесменлеге бийик багъа бер-
генлери ючюн да Арсен Каноковха 
жюрек ыразылыгъын билдиргенди. 

Эки республиканы да араларын-
да бирге ишлеуню айнытыугъа 
бек алгъа Италияны ЮФО-да бла 
СКФО-да генеральный сыйлы кон-
сулу Пьер-Паоло Лодиджиани уллу 
къыйын салгъанын эсгертгенди. «Ол 
регионну иги биледи эмда Север 
Кавказны юсюнден айтып башласа, 
аны ауазы окъуна тюрленеди»,-
дегенди. Дипломат оюм этгенден, 
Къабарты-Малкъарда италиялы-
ла ишлеген затла эки жаныны да 
бизнеслерин жууукълашдырыугъа 
мурдор салгъандыла.

- Бек багъалы затынгы жашыр-
май, аны башхагъа юлюш этсенг, 
бирге ишлеу ма ол заманда къура-
лып кетеди. Дунияда алчы къырал-

ладан бирине саналгъан Италия 
кеси билген амалларына юйретген-
ди. Ол а къуру файда алыуда угъай, 
политикада да бек магъаналыды, 
келир заманны мурдору ма алай 
бла къуралады,-дегенди тыш къы-
раллы къонакъ.

Арсен Каноков  италиялыла бла 
бирге Къабарты-Малкъарда Север 
Кавказны регионларыны къатышы-
улары бла эл мюлк кёрмюч къурар 
мураты болгъанын билдиргенди. 
Ол жангы технологияланы жый-
ышдыргъан арагъа айланыргъа 
боллукъ эди,дегенди. Италиялыла 
компанияларыны продукцияларын 
бла инновация технологияларын 
не къадар кёп жерледе билселе 
сюйгенлерин айтхандыла.

Чеченланы Ануарны Къыргъызстаннга Чеченланы Ануарны Къыргъызстаннга 
къонакъгъа чакъыргъандылакъонакъгъа чакъыргъандыла

болушлукъларын, огъурлулукъла-
рын эсде тутханын, бир заманда да 
унутмазлыгъын чертгенди. «Къырал 
башчыланы политикалары башха 
тюрлю болгъанына, миллетге хар 
жаны бла да къысыулукъ этилге-
нине да къарамай, бош адамла 
таулулагъа гыржын бурхуларындан 
юлюш этгендиле, уруш жылла-
ны, аладан сора да, тозураулукъ-
ну къыйынлыкъларын кёчгюнчю  
халкъла бла бирге кётюргендиле, 
ачлыкъны, жаланнгачлыкъны да 
сынагъандыла, алагъа сау къалыр-
гъа болушхандыла. 

Аны ючюн къыргъыз халкъгъа 
уллу ыспас эмда бюсюреу»,-дегенди 
спикер. Ол сёзле аны кесини юсюн-
ден да баргъанын чертгенди, Къыр-
гъыз ССР-ни Фрунзе областыны 
Чуй районуну Дон-Арык элинде 
туугъанын, жети жылны анда тур-
гъанын, школну босагъасындан да 
биринчи кере ол элде атлагъанын 
билдиргенди. Чеченланы Ануар бла 
Зумакъулланы Борис,  сабийлик за-
манларын эсгерип, аны юсюнден 
къонакъгъа кёп хапар айтхандыла.

Турсунбек Акун республикада 
адамны эркинликлери къалай 
сакъланнганларын, омбудсменни 
жер-жерли властьла бла аралары 
къалай къуралгъанын да соргъан-

ды. Зумакъулланы Борис парла-
ментарийле аны ишине уллу се-
беплик этгенлерин,  сурамларына 
терк окъуна къаралгъанын эмда 
онг болгъаны къадар тюз оноу 
этилгенин билдиргенди.

Къонакъ КъМР-де жашагъан 
тюрлю-тюрлю миллетлени арала-
рында келишиулюк болгъанына, 
республикада мамырлыкъ сакъ-
ланнганына бек бюсюрегенди. 
«Сизни республика, Чеченни бла 
Ингушетияны ызлары бла бармай, 
бирликни сакълаялгъанына мен 
къууанама»,-дегенди.

Омбудсмен спикерни Къабар-
ты-Малкъарны делегациясы бла 
Къыргъызстаннга  келирге, туугъ-
ан эмда ёсген жерлерин кёрюрге 
чакъыргъанды. Чеченланы Ануар 
аллай жолоучулукъ депутатлагъа 
бир бирге сынауларын юйретиуде 
бек хайырлы боллугъун белгиле-
генди. 

Ахырында тюбешиуге къатыш-
ханла бир бирлерин саугъалагъ-
андыла. Къонакъла КъМР-ни спи-
керине миллет бёрк бергендиле. 
Ол а аны олсагъат окъуна башына 
кийип кёргенди.

Екатерина ТОЛАСОВА,
КъМР-ни Парламентини Пред-

седателини пресс-секретары.

2012 жылда 1-чи июльда Къабарты-Малкъар 
Республиканы  къырал архив службасы къу-
ралгъанлы 90 жыл болады. Ол республиканы 
жамауат-политика эмда культура жашауунда 
бек магъаналы эм къууанлы кюнледен бириди. 

 Анча заманны ичинде архивистлени тюрлю-
тюрлю тёлюлери Къабарты-Малкъар Республи-
каны Архив фондун къурау, аны документлерин 
россейли эмда тыш къыраллы гражданланы 
бла организацияланы сейирлерин эсге алыу бла 
хайырланыу, аланы сакълау жаны бла айтып 
айтмазча уллу иш бардыргъандыла. Ол Россей 
Федерацияны Архив фондуну айырылмазлыкъ 
кесеги болуп, халкъларыбызны къадарларында  
бек уллу магъана тутады, аны бизге багъалыгъ-
ын айтып ангылатхан окъуна къыйынды. Нек 
дегенде анда жыйылгъан буруннгулу,орта ёмюр-
лю эмда жангы документле халкъларыбызны 
миллет хазналарыдыла, аланы тарыхларыны, 
культураларыны, битеулю цивилизацияны да 
мурдор ташларыдыла.

«Озгъан заманны тергеген, келир заманны  
оноуун тюз эталлыкъды» деп халкъда бош ай-
тылмайды. Республиканы архивистлери Архив 
фондну документлери бла кюн сайын ишлейди-
ле, тинтиучюле, гражданла,организацияланы 

келечилери бла дайым да тюбешедиле, респу-
бликаны документлерини юслери бла халкъ-
ны эсин эмда тёлюлени ниет байлыкъларын 
сакълап, социальный эмда праволу тюзлюкню 
тохташдырыугъа, жангы илму ишле эмда худо-
жестволу чыгъармала къураугъа, ёсюп келген 
жаш тёлюню патриот ниетледе ариу къылыкълы 
юйретиуге себеплик этип, уллу да, огъурлу да 
жумушну тамамлайдыла.

Биз сизни ишигизни бек багъалы кёребиз эмда 
архив бёлюмню андан ары айнытыугъа, халкъ-
гъа бла организациялагъа этилген жумушланы 
качестволарын игилендириу жаны бла мадарла-
рыгъызгъа хар не жаны бла да себеплик этгенлей 
турлукъбуз.

КъМР-ни Парламентини бла Правительство-
суну атларындан, кесим энчи да республиканы 
архивистлерин байрамлары бла жюрегимден 
къызыу алгъышлайма, кийик саулукълу болур-
ларын, тынч-ырахат жашау этерлерин, туугъан 
Къабарты-Малкъарыбызгъа хайырлы ишлеринде 
жангыдан-жангы жетишимле болдурурларын 
сюйгеними билдиреме!

Къабарты-Малкъар Республиканы 
Башчысы А.КАНОКОВ.

Къабарты-Малкъар Республиканы къырал 
саугъалары бла саугъалауну юсюнден

Къабарты-Малкъар Республиканы Башчысыны

У К А З Ы
ты-Малкъар Республиканы Архив службасыны 

социальный-право документациясыны бёлюмю-

ню таматасына

Хакуашева Тамара Нургалиевнагъа - Къабар-

ты-Малкъар Республиканы Архив службасыны 

жангы историяны документациясыны арасында 

управленияны къырал документлени сакълауну 

эмда аланы эсепге алыуну бёлюмюню таматасына.

Къабарты-Малкъар Республиканы

Башчысы                                                        А.КАНОКОВ

Нальчик шахар, 2012 жылда 26-чы июньда, №97-УГ

Кавказ оюнланы - 
бийик даражада

КъМР-ни Правительствосуну юйюнде сентябрьде Нальчикде 
боллукъ «Кавказ оюнла» фестивальгъа хазырланыу къалай 
бардырылгъанына жораланнган кенгеш болгъанды. Анга 
Къабарты-Малкъарны Башчысы Арсен Каноков, РФ-ни Пре-
зидентини СКФО-да полномочный келечисини заместители 
Одес Байсултанов, РФ-ни Спорт, туризм эм жаш тёлю политика 
жаны бла министерствосуну Физкультура эм спорт сфералада 
къырал политиканы департаментини директору Марина Томи-
лова эм башхала къатышхандыла.

дырылгъанды, къурау комитет 
да жетишимли ишлейди, - деп 
билдиргенди Арсен Баширович.

Андан сора РФ-ни Президен-
тини СКФО-да полномочный 
келечисини заместители Одес 
Байсултанов сёлешгенди. Ол 
билдиргеннге кёре, озгъан тю-
бешиуде эришиуле къаллай 
спорт объектледе бардырыл-
лыкълары тохташдырылгъанды. 
Бюгюнлюкде уа фестивальны 
регион кезиулери бардырыла 

турадыла. Алада хорлагъанла 
финал эришиулеге къатышы-
рыкъдыла.

Ызы бла сёз КъМР-ни Прави-
тельствосуну Председателине 
- фестивальгъа хазырланыу 
жаны бла къурау комитетни 
таматасы Иван Гертерге - бе-
рилгенди. Ол билдиргеннге 
кёре, жумушланы асламы та-
мамланнгандыла. Эришиуле 
«Спартак» стадионда бла ан-
дан узакъ болмай ишлене тур-
гъан жангы спорт комплексде 
бардырыллыкъдыла. Стадион-
ну тёгерегинде машиналаны 
салыр жерле ишленирикдиле, 
спортчулагъа энчи жолчукъла 
къураллыкъдыла. Фестиваль-
ны республикалы кезиую уа 18-
чи августда бардырыллыкъды.

- Парламентни огъаргъы па-

латасын къурауну жангы жо-

рукълары къыралда демократия 

реформаны андан ары барды-

рылгъанына шагъатлыкъ этеди-

ле. Ол бек тюз оноуду алгъын 

болгъаныча - губернаторланы 

тюзюнлей айырыугъа къайтыуду. 

Алай бла демократия таланы 

чеклери кенгертиледиле. 

Аны алайлыгъы не затда кё-

рюнеди? Бек алгъа сенатор кор-

пус губернатор бла бирге регион 

сайлауладан ётген кандидатладан 

къураллыкъды. Андан сора да, 

сайлаула альтернатива бла бар-

дырыллыкъдыла. Нек десегиз 

законопроектге кёре, юч кандидат 

боллукъду. Алайды да  айырыучу-

ланы сайлар онглары барды. 

Владимир Владимирович Пу-

Демократия таланы 
чеклери кенгертиледиле

тин айтханыча, ол демеклик 

Федерация Совет айырыучула-

ны къалай къол кётюргенлери 

эсге алынып къураллыкъды. 

Хау, алыкъа ала тюзюнлей къол 

кётюрюуню жолу бла сайлаула 

тюйюлдюле, алай келир заманда 

ол алай болуруна сёз жокъду.

Сенаторланы эркинликлери 

ол заманда тутхучлу боллукъду, 

къалай бла десегиз, законла 

чыгъарыучу жыйылыуну эм гу-

бернаторланы башламчылыкъла-

ры бла аланы артха чакъырыргъа 

жарарыкъ тюйюлдю. Ол тюрлю 

чек салыу субъектни башчысыны 

кесини энчи эм политика жууа-

плылыгъын кётюреди. Бютюнда 

бег а ол кёргюзтген адам аны 

ышаныулугъун толтурмаса эм 

гражданланы ыразы этмесе. 

Жангы жорукълагъа тийиш-

лиликде региондан айырылыр-

гъа сюйгенлени жыл санлары 

21 жылдан аз болургъа керек  

тюйюлдю. Ол а ценз алгъындан 

эсе иги кесекге азайтылгъа-

нын кёргюзтеди. Алайды да, 

къыралыбызда политиклени 

жангы тёлюсюне ахшы онгла 

ачыладыла. 

Эндиге дери тарыхыбызда ол 

тюрлю зат болуп билмейме. Ол 

а жаш адамлагъа ышаныулукъ 

болгъанын, аланы билимлерин 

эм жарыкъ ниетлерин жашауда 

хайырланыугъа кенг жол ачыл-

гъанын кёргюзтеди. 

КъМР-ни  Башчысыны эм 

Правительствосуну 

пресс-службасы.

Къабарты-Малкъар Республиканы Парламенти-
ни Регламентини 22-чи статьясына тийишлиликде 
Къабарты-Малкъар Республиканы Парламенти 
бегим этеди:

1. Къабарты-Малкъар Республиканы Парламен-
тини депутаты Апшев Заур Борисовични берген 
энчи заявлениясына  кёре Къабарты-Малкъар 
Республиканы Законодательство, къырал къурулуш 

Къабарты-Малкъар Республиканы Парламентини депутаты 
Апшев Заур  Борисовични Къабарты-Малкъар Республиканы Парламентини 

Законодательство эм къырал къурулуш жаны бла комитетини 
председателини къуллугъундан эркин этиуню юсюнден 

Къабарты-Малкъар Республиканы Парламентини

Б Е Г И М И
жаны комитетини председателини къуллугъундан 
эркин этерге.

2. Бу Бегим къабыл этилген кюнден башлап кюч 
алады. 

 
Къабарты-Малкъар Республиканы 
Парламентини Председатели           А.ЧЕЧЕНОВ.
Нальчик шахар, 2012 жыл 28-чи июнь, №1212 - П – П

Фестиваль

Быллымчыла - 
айран байрамда

1-2-чи июльда Къарачай-
Черкесде Красный курган элде 
«Айранны байрамы. Бал чуч-
харлада» деген регионла аралы 
фестиваль боллукъду. Аны 
бардырыугъа «Россейде пред-
приниматель тиширыуланы 
ассоциациялары» битеурос-
сей жамауат организацияны 
Къабарты-Малкъарда бёлюмю 
бла «Бал чучхурла» турист ком-
плекс, КъЧР-ни Гитче Къарачай 
районуну администрациясы 
болушлукъ этгендиле.

Фестивальны баш мураты 
- къарачай-малкъар халкъны 
миллет ашханасыны юсюнден 
билдириу, аш этиу тёрелени 
сакълау, эм тёрели технология-
лары эм амалланы болушлукъ-
лары бла продукция чыгъарыу-
ду. Мероприятияны чеклеринде 
айранны тюрлюлерин этиу, аны 
хайырланып буруннгу амалла 
бла аш-азыкъ этиуню конкурсу 
да бардырыллыкъды. 

Бизни республикадан анга Эл-
брус райондан «Быллымчыла» 
атлы команда къатышырыкъды. 
Ала байрамгъа айранны юч тюр-
люсюн элтирикдиле-айран, жуу-
урт айран, гыпы айран эм аланы 
къалай этгенлерини юсюнден 
хапарларыкъдыла. Алай бир-бир 
жашырынлыкъланы айтмай къо-
яргъа да жарарыкъды. Андан 
сора да, ала къой этден аша-
рыкълары, хычинле, локъумла, 
тау гыржын, боза, эки тюрлю 
юй халыуасы бла байрам стол 
къурарыкъдыла.

Миллет арбазланы кёрмючле-
ри да боллукъду. Анда къонакъ-
ла Элбрус районну краеведение 
музейини экспонатлары, агъач-
дан юй керекле, онтогъузунчу 
ёмюрде этилген кийизле, алтын 
эм кюмюш халыла бла тигилген 
миллет кийимле бла шагъырей-
ленирикдиле. 

Алиса ТАРИМ,
Элбрус районну жер-жерли 

администрациясыны 
пресс-секретары. 

Ахыры. Аллы 1-чи бетдеди.

Акъыл

Кавказ оюнланы - 
бийик даражада

Сиз жолда авария 
болумгъа тюшген эсегиз...

Байрамны культура про-
граммасыны юсюнден айт-
ханда, аны чеклеринде Шуёх-
лукъну аллеясыны мурдорун, 
терекле салыу да боллукъду. 
Анга Къабарты-Малкъарны 
бек иги тепсеу коллективлери 
бла жырчылары къатышы-
рыкъдыла. Хар субъектни 
миллет арбазлары уа Абха-
зияны майданында орнатыл-
лыкъдыла. Фестивальны жа-
былыуу уа не Жашил театрда 
неда «Спартак» стадионда 
ётерикди. 

РФ-ни Спорт, туризм эм 
жаш тёлю политика жаны 
бла министерствосуну Физ-
культура эм спорт сфералада 
къырал политиканы департа-
ментини директору Марина 
Томилова билдиргеннге кёре, 
бу жолоучулукъда аланы баш 
борчлары эришиу бардырыл-
лыкъ объектлени болумлары 
бла шагъырейлениргеди. Ан-
дан сора да, судьяланы ишле-
ри къалай тёлениригин келлик 
делегацияланы транспорт бла 
жалчытыу эм башха жумушла 
къалай къураллыкъларын 
ачыкълау бла байламлыды. 
Дагъыда ол айтханнга кёре, 
РФ-ни Спорт министерствосу 
да Абхазияны майданында ке-
сини арбазын къураргъа сю-
еди. Анда Виталий Мутко бла 
да тюбешиу къураллыкъды. 

Андан сора сёз КъМР-ни 
спорт, туризм эм курортла 
министри Аслан Афауновха 
берилгенди. Ол билидргеннге 
кёре, фестивальда хайырла-
ныллыкъ спорт керекле бю-
гюнлюкде толусунлай сатып 
алыннгандыла. Быйыл эриши-
уле спортну 18 тюрлюсюнде 
бардырыллыкъдыла. Аладан 
16-сы «Спартакда» ётерикди-
ле. Стол теннисден бла шах-
матладан эришиуле уа Ленин 
атлы проспектде ишлене тур-
гъан жангы спорт комплексде 

УГИБДД-ны пропаганда жаны 
бла бёлюмюню башчысы  Ири-
на Ехлакова айтханыча, озгъан 
шабат кюн республикада беш 
уллу аварияда биреулен ёлген-
ди, ауур  жаралы болгъанла да 
бардыла. «Бу жыйылыуну да аны 
ючюн къурагъанбыз. Ачыгъан-
ланы барысын да больницагъа 
жууаплы службала угъай, алай-
дан озуп баргъан водительле 
келтиргендиле, ол а терсди. 
Аварияны кезиуюнде не этерге, 
кимге сёлеширге, кимни чакъы-
рыргъа кереклисин билдирирге 
сюебиз бюгюн», - дегенди ол.

Катастрофаланы медицина 
арасыны башчысы Алим Карда-
нов айтханыча, асламында ава-
рияла федеральный жоллада 
боладыла, ала уа республикада 
ючдюле. Аланы барысында да 
араны постлары къуралгъанды, 
къаугъаны юсюнден  медиклеге 
белгили болгъанлай, 5-10 ми-
нутну ичинде алайгъа жетерге 
онглары барды. «Ачыгъаннга 
болушама деп, аны халын бю-
тюнда къыйын этерге  боллукъ-

Кюнню экинчи жарымында уа италия-
лыланы «Синдика» къонакъ юйде респу-
бликаны бир -бир министерстволарыны, 
ведомстволарыны таматалары, бек уллу 
предприятияланы, район администраци-
яланы башчылары, предпринимательле 
да сакълай эдиле. Анда «Италияны бла 
Къабарты-Малкъарны араларында бирге 
ишлеуню мындан ары айнытыуну онгла-
ры» деген халкъла аралы конференция 
бардырылгъанды.  Аны  КъМР-ни Прави-
тельствосуну Председателини биринчи 
орунбасары Уяналаны Казим ачханды эм 
бардыргъанды. Къонакъланы алгышлай, 
ол республиканы италиялыла бла бирге 
ишлеую беш жыл мындан алгъа башланн-
ганын эсгертгенди, алай аны айныта ба-
рыуну онглары уллу болгъанларын, Къа-
барты-Малкъар мындан ары да италиялы 
партнерланы инновация производствода 
сынауларын ишде хайырланыргъа умут 
этгенин белгилегенди.

-Биз курорт - санаторий  сферада, 
туризм жаны бла да бирге ишлеп баш-
ларгъа хазырбыз. Ол жаны бла,биз бил-
генликден, Италия Европада алчылыкъны 
тутады. Аны ахшы сынауун биз КъМР-де 
туркластерлени къурай туруп хайырла-
ныргъа боллукъбуз,-дегенди Уяна улу.

Антонио Дзанарди Ланди а, бир жыл 
мындан алгъа республиканы Башчысы 
бла тюбешип, келир заманлагъа бир 
къауум перспективалы программаланы 
юсюнден сёлешгенлерин эсге салып, 
мында жашагъанланы иш кёллюлюкле-
рине, таза ниетли партнёрла бола билген-
лерине, жангы амалланы хайырланыргъа 
итиннгенлерине тюшюннгенин чертгенди. 
«Бирча сейирле болсала, хайыр алыргъа 
итиниулюк болса, иш да барады. Мында 
уа, керти окъуна, ариу, акъыллы, жерни 
сюйген, анда ишлей да билген адамла 
жашайдыла»,-дегенди. 

Конференцияда КъМР-ни экономика 
эм сатыу-алыу министри Мусукланы Алий 
да сёлешгенди. Ол республиканы соци-
ально-экономика болумуну юсюнден кёп 

«Пенсиягъа чыкъсам, Къабарты-
Малкъаргъа ишлерге келликме»

ду. Сёз ючюн, адамны аягъы 
сынып, ол машинадан чыгъ-
алмайды. Аны уа жеринден, 
кюч бла тартып, созуп, тышына 
чыгъарадыла. Ол а, жарасы 
асыры ачыгъандан, ёлюп къа-
лыргъа окъуна боллукъду. Аны 
ючюн жолда жюрюуге къатыш-
ханланы барына да эсгертирик 
эдим - билимигизге кёре, би-
ринчи болушлукъ этигиз, алай 
адамны жеринден ахырда теп-
дирмегиз», - дегенди. 

Алим Карданов билдиргеннге 
кёре, араны беш посту барды: 
Нальчикде, Бахсанда, Къашха-
тауда, Аргуданда эм Малкада. 
«Медицинада аллай ангылам 
барды – «алтын сагъат». Ачыгъ-
ан адамгъа профессионал ме-
дицина болушлукъ бир сагъатны 
ичинде берилсе, ол сау къалы-
рына, сакъат да болмазына, са-
улугъуна бек аз заран тюшериги-
не  ышанырчады», - дегенди ол. 

Врач оюм этгенден, водитель-
ле барысы да биринчи медицина 
болушлукъ эте билирге керекди-
ле. Битеу автошколлада ол жаны 

бла курсла бардыла, алай алада 
оборудование эскиди. «Бизни 
жангы маникенле бла жалчыты-
лыннган окъутуу арабыз барды, 
алай юйренирге келгенле уа 
жокъдула. Водитель а жаралы 
болгъаннга биринчи медицина 
болушлукъ берирге борчлуду, ол 
жолда жюрюуню жорукъларын-
да да жазылыпды», - дегенди 
Алим Карданов. 

Медицина илмуланы кандида-
ты, Республикалы клиника боль-
ницаны бёлюмюню башчысы 
Олег Дабагов да, коллегасыны 
сёзлерине къошулуп: «Сизни 
бек уллу болушлугъугъуз – адам 
ачыгъаныны юсюнден не къа-
дар терк билдириргеди, - деген-
ди. - Терк медицина службагъа, 
полициягъа, ГИБДД-гъа, башха-
лагъа сёлешигиз, ала барысы да 
бир бирлери бла байламлыкъ 
жюрютедиле»,-дегенди.

Ол билдиргенича, республи-
када битеу ара больницалада 
травматология арала бардыла, 
алада врачла бийик технология 
болушлукъ окъуна эталлыкъ-
дыла.  УГИБДД-ны тамата ин-
спектору Альберт Тленкопачев 
а авариядан сора водитель не 
этерге керек болгъаныны юсюн-
ден айтханды, ол аварияны 
схемасы жарашдырылгъынчы, 
машинаны жеринден тепди-
рирге жарамагъанын, башха 
жорукъланы да эсгертгенди.

1-чи июльдан башлап РФ-

ни Административ кодексини 
жолда жюрюу жаны бла кесе-
гине бир ненча жангы жорукъ 
кийирилгенди. УГИБДД-ны Ад-
министратив законла толтуруу 
жаны бла бёлюмюню башчысы 
Аскер Маремкулов билдирге-
нича, 1-чи июльдан башлап 
терезелеринде къара плёнкасы 
болгъан  машиналаны иелери-
не  тазир салгъандан сора (аны 
ёлчеми уа, алгъынча, 500 сом 
боллукъду),  плёнканы кетер-
гинчи, машинаны номерлерин 
тешерге эркинлик берилгенди. 
«Плёнканы къаралыгъын ён-
челеген битеу приборларыбыз 
бардыла», - дегенди полициячы.

Энтта бир жангычылыкъ – 
пешеход переходха   5 метр 
жууукъда машинаны къоюп 
кетгеннге тазир алгъын 300 сом 
болгъан эсе, энди минг сомгъа 
жетгенди. Маршруткаланы, ав-
тобусланы   остановкаларындан 
15 метр жууукълукъда машина-
сын къоюп кетгеннге да тазир 
аллай бир боллукъду. Жолну 
жабып, башха машиналагъа 
чырмагъан водительге уа эки 
минг сом тёлетирикдиле. Андан 
сора да,  аллай машинаны  зор 
бла энчи стоянкагъа элтирге да 
эркин этиледи. 

Кенгешни ахырында полиция-
чыла журналистлени соруулары-
на жууапла бергендиле. 

АБДУЛЛАХЛАНЫ Фатима. 

 Тюбешиуден сора Арсен Каноков бла 
Антонио Ланди журналистлени соруула-
рына жууапла бергендиле. Эки жанлы 
бирге ишлеуню юсюнден айта, КъМР-ни 
Башчысы италиялы бизнесменлени жер-
жерли предпринимательле бла бирге 
ишлеулери, артыкъда эл мюлкде, иги къу-
ралгъанын белгилегенди. Мында аны хай-
ырлылыгъы кимге да туурады,дегенди.

Андан сора да, Каноков журналистле-
ни  КъМР-де агропромышленность ком-
плексни битеулю айнытыуну эмда анга 
къыралны жанындан болушлукъ этиуню 
концепциясы эки жанлы бирге ишлеуню 
планларына киргенини бла къалгъаныны  
юсюнден сорууларына да жууап берген-
ди. «Ол тёртге бёлюнюп жашауда алай 
бардырыллыкъды: тахта кёгетчилик, 
жемишле ёсдюрюу, сютлю эмда этли 
малчылыкъны айнытыу. Кертиди, ол бё-
люмледе италиялыла бла бирге ишлеу 
къуралып барады»,-дегенди. 

КъМР-ни Башчысы оюм этгенден, гитче 
эм орталыкъ бизнесни айнытыуну, анга 

эллилени къошууну, аланы файда тю-
шюрюрге кёллендириуню магъанасы бек 
уллуду. «Ол Концепцияны баш муратына 
– элде хар юйню арбазын ишчи жерге 
айландырыуну борчуна келишеди»,-
дегенди.

Байламлыкъланы айнытыугъа Къабар-
ты-Малкъар нек сайланнганын ангылата, 
жюйюсхан Ланди анга генеральный кон-
сулну «бир да болмагъанча уллу тирили-
ги» себеплик этгенин чертгенди. Ол эки 
жаныны да бизнесменлерини араларында 
байламлыкъланы къураугъа уллу къыйын 
салгъанды эмда салгъанлай турады, 
дегенди. Андан сора да, ол айтханыча, 
КъМР-ге  Север Кавказны предпринима-
тельлери бла алыкъа ишлемегенле кел-
гендиле. Ол да бошдан тюйюлдю. Алагъа 
жер-жерли бизнесменле бла, мында энчи 
иели ишлерин къурагъан ата журтлулары 
бла тюбеширге эмда Къабарты-Малкъар-
да бизнеслерин къурау хайырлы боллугъ-
ун кёрюрге онг берилгенди. «Муратыбыз-
гъа жетгенбиз деп,алай сунама»,-дегенди 
жюйюсхан посол.

Нашаланы, помидорланы 
да бек жаратхандыла

Билдиргенибизча, Къабарты-Малкъар-
гъа Италиядан делегация, самолётдан 
тюшгенлей, сакъ жауун жаугъанына да 
къарамай, къонакъ юйге угъай, Бахсанны 
Исламей элине баргъандыла. Ишлерин 
элни къыйырында орналгъан  «Юг Агро-
снаб» эл мюлк предприятиядан эмда 
«Юг Агро» теплица комплексден баш-
лагъанлары да бошдан тюйюл эди. Нек 
дегенде бу эки производствода италиялы 
оборудованияланы   хайырланадыла. 

Тёрт жыл мындан алгъа Италиядан 
500 алма терекчик келтирилген эди. Ала-
ны 130 гектар жерге салып, жыл сайын 
хар гектардан 40 тонна, хар терекден а, 
бек азындан, 17-18 килограмм продукция 
аладыла. Италияны РФ-де Энчи посолу 
Антонио Дзанарди Ланди  комбинатда 
ишлегенлеге кёп соруула бергенди. Анга 
терек бахчаны юсюнден «Интенсивный 
сад» предприятияны директору Муса Каз-
дохов,  баш агроному  Мурат Кантлоков да 
хапарлагъандыла. КъМР-ни эл мюлк ми-
нистри Альберт Каздохов а терек бахчадан 
къаллай бир файда чыкъгъанын айтханда, 
къонакъла уллу сейирге къалгъандыла, аны 
бла бирге ол файданы бютюн кёп этер онгла 
болгъанларын да эсгертгендиле.

«Юг Агро» теплица комплексде уа 
алагъа бу производствода ишлеп тургъан 
италиялы специалист-агроном  Пабло 
Баттистель эм комплексни директору 
Игорь Ерижоков тюбеп, помидорла ёсген  
теплицагъа элтгендиле. 

Продукцияларына сурам уллу болгъа-
нын, аны кёп жерледе сурагъанларын, 
ол кеси республикадан башха жерледе,ол 
санда  Москвада, Санкт-Петербургда, 
Кемеровода, Екатеринбургда, Дондагъы 
Ростовда, Свердловскеде сатылгъанын 
билдиргендиле. Альберт Каздохов а 
Бахсанда Пабло Баттистель  атлы школ 
ачханларын, анда  агропромышленный 
комплексде ишлерге сюйгенлени юйре-
тириклерин да айтханды.  

Къонакъла комплексден чыгъып бара,  
анда ёсдюрюлген продукциядан къу-
ралгъан кёрмючге къарагъандыла, на-
шаланы, помидорланы да татыуларын 
жаратхандыла.

-Италиядан келген специалистле, тех-
нология оборудование да  мында  айып-
сыз ишлерге керекдиле, аны ючюн хар 
не гитче затха да тынгылы къарагъыз, 
тинтигиз,-деп буюргъанды  жюйюсхан 
Ланди биргесине келген специалистлеге.

«Мында акъыллы, жерни 
сюйген адамла жашайдыла»

Операция

Жолда аварияда ачыгъан адамны жеринден ахырда теп-
дирирге жарамайды, машинаны от аллыкъды деген къор-
къуу жокъ эсе. Бу жорукъну КъМР-де МВД-ны УГИБДД-сы 
къурагъан брифингде врачла, инспекторла да къайтарып 
бир ненча кере айтхандыла. Жыйылыуда аварияланы ке-
зиуюнде биринчи болушлукъ  этиуню вопросланы сюзюл-
гендиле, дагъыда РФ-ни Административ кодексини жолда 
жюрюу жаны бла бёлюмюне   кийирилген жангычылыкъла 
да белгили этилгендиле.

бардырыллыкъдыла. 
Аслан Мартынович айт-

ханнга кёре, бюгюнлюкде 
республикада фестивальны 
район кезиулери барадыла. 
Нальчикде, Бахсан эм Май 
районлада ала бошалгъан-
дыла. Андан сора министр 
Марина Томилованы эсин 
спортчуланы саугъалау был-
тыр бек кёп заманны алгъа-
нына бёлгенди эм быйыл да 
алай болмаз ючюн, эки-юч 
эришиу бошалгъанлай, хор-
лагъанланы саугъалап ба-
рыргъа чакъыргъанды. 

КъМР-ни культура министри 
Руслан Фиров а, фестиваль-
гъа къатышхан битеу субъ-
ектлени тилеклерин билдире, 
миллет арбазны жаланда 
Къабарты-Малкъар кеси къу-
рап къойсун, деген оюмну 
айтхан эди. Алай Одес Бай-
султанов анга ыразылыгъын 
билдирмегенди. Аны оюму-
на кёре, хар республика да 
кесини культура энчилигин 
кёргюзтмесе, анга фестиваль 
дерге жарарыкъ тюйюлдю. 
Андан сора да, Одес Хаса-
евич байрамны жабылыуун 
Жашил театрда ётдюрюуню 
жаратмагъанын да билдир-
генди:

- Анда жаланда 2 минг бла 
жарым олтурур жер барды. 
Былтыр Черкескде уа фести-
вальгъа къараргъа 35 минг 
адам келгенди. Сора оюм эти-
гиз, халкъны къайры сыйын-
дырлыгъыгъызны юсюнден. 
Андан эсе, аны да стадионда 
ётдюрсегиз иги боллукъду,- 
дегенди ол.

Кенгешни ахырында фе-
стивальгъа къатышырыкъ 
республикаланы келечилери 
кеслерини предложениялары 
бла сёлешгендиле. Андан сора 
къонакъла эришиуле барды-
рыллыкъ объектле бла шагъ-
ырейленирге атланнгандыла. 

ТАППАСХАНЛАНЫ Аминат.

Россейни ФСБ-сыны КъМР-
де Управлениясыны начальни-
гини къуллугъун толтургъан 
полковник Какупшевни оноуу 
бла терроризмге къажау опе-
рацияны (КТО) низамын кете-
рирге деп оноу этилгенди. Ол а 
Нарткъала шахарны Борукаев, 
Ошноков, Маяковский, Репин 
микрорайонланы тийрелеринде 
эм Промышленной зонада 2012 
жылда 29-чу июньда 07 сагъат 
00 минутда кийирилген эди. 

«Терроризмге къажау сюе-
лиуню юсюнден» 2006 жылда 
6-чы  мартда  35-ФЗ-номерли 
Федеральный законнга тийиш-
лиликде, Россейни ФСБ-сыны 
КъМР -де  управлениясыны 
начальнигини къуллугъун тол-
тургъанны буйругъу бла 2012 
жылда 29-чу июньда 12 сагъат 
30 минутда КТО-ну право ни-
замы эм Нарткъала шахарны 
жерини бир кесегинде барды-
рылгъан  операцияны  кезиу-
юнде  заманнга  чек  салыуну 
болжалы  кетерилгенди. 

Бизни корр.

Эштада, бу кюзде россейли-
ле жай заманны къыш заман 
бла алышындырлыкъ болурла. 
Депутатла «Об исчислении 
времени» деген озгъан жылда 
къабыл этилген документни 
тюрлендирлик законопроектни 
жарашдыра турадыла. 

Битеу къышда биз жай за-
ман бла жашагъанбыз, ол экс-
перимент керексиз  болгъаны 
ачыкъланнганды. Къыш  заман 
кетерилгенини  хатасындан 
ишге да, школгъа да къаран-
гы кезиуледе  барыргъа тюше 
эди. Къыралны узакъ восток 
регионларында уа, сагъат по-
ясланы да къысхартханларыны 
хатасындан кюн тюш заманнга 
жарый башлаучу эди. Кёп кере 
бардырылгъан сорууланы ке-
зиулеринде адамла кереклиси 
чакълы жукълаялмагъанлары-
ны, бек арыгъанларыны юсле-
ринден тарыкъгъандыла. Анга 
адамла кеслери-кеслерин ий-
нандырыргъа кюрешгенлери-
ди дерге боллукъ эди, врачла 

КТО - ну  
болжалы узакъгъа 
созулмагъанды

Ахыры. Аллы 1-чи бетдеди.

Къыш заманны артха къайтарыуну 
юсюнден законну Къырал 
Думаны къарамына бергендиле

оюмларын айтмасала эдиле. 
Ала россейлилени алайсыз да 
юзюлюрге жетип тургъан сау-
лукъларына тиймегиз демесе-
ле эдиле. Болельщикле окъуна 
ачыуланнган эдиле: спорт эри-
шиулени асламысы Европада 
бардырыладыла. Россейде бла 
Европа Союзну араларында 
заманны башхалыгъы озгъан 
жылны къышында 3 сагъат 
болгъан эди. Аны хатасындан 
россейли фанатла оюнлагъа 
кечеледе къараучу эдиле. Кече 
жукъламасала, ишге да кеч 
болуп барыучу эдиле.

Къырал Думаны Адамны 
саулугъун къоруулау жаны бла 
комитетини председатели Сер-
гей Калашниковну айтханына 
кёре, депутатла законопроек-
тге быйылны кюзюнде къа-
рарыкъдыла. Ала хо деселе, 
россейлиле октябрьни ахырын-
да, алгъынча, сагъатларыны 
стрелкаларын бир сагъат артха 
кёчюрюкдюле.

Интернет.

КъМР-ни Жамауат палата-
сыны кезиулю пленар жыйы-
лыуунда Къабарты-Малкъар-
ны экономикасын айнытыуда 
билим бериуню бла илмуну  
бирикдириуню проблемаларын 
сюзгедиле. Кенгешни палатаны 
башчысыны орунбасары Атта-
ланы Жамал  бардыргъанды.

Республиканы экономикасын 
айнытыуда билим бериуню бла 
илмуну магъанасыны юсюнден 
палатаны башчысыны орун-
басары Людмила Федченко 
доклад этгенди. Ол КъМР-ни 
бу жаны бла онглары уллу бол-
гъанларын чертгенди – мында 
тюрлю-тюрлю вузла, илму-
тинтиу институтла бардыла. 
Алай ала илмуну айнытыуда 
кеслерини онгларын тийишли 
даражада хайырланмайды-
ла. «Илму-излем институтла, 
предприятияла, инновация ин-
фраструктура – ала барысы да 
бир бирлери бла байламлыкъ  
жюрютмейдиле,  рынокну из-
лемлерине келишмейдиле,  
аланы инновация ишлерини 
республиканы экономикасын-
да  юлюшю уа 10 процентге да 
жетмейди», - дегенди. 

КъМР-ни билим бериу эм 
илму министри Сафарби Шха-
гапсоев а экономиканы, билим 
бериуню эм илмуну бирикдириу 
жаны бла   законлада кемчили-

Жамауат палата

Экономиканы бла илмуну 
бирикдирирге тийишлиди

клени юслеринден айтханды. 
КъМР-ни Парламетини спикери 
Чеченланы Ануар  бу проблема  
Парламентде да сюзюлгенин 
эсгертгенди. Ол халда бай-
ламлыкъла къурауда пробле-
маланы, аладан къутулууну 
жолларын белгилегенди. 

Кенгешде дагъыда Къабар-
ты-Малкъар къырал универ-
ситетни ректору Барасби Ка-
рамурзов, Къабаты-Малкъар 
къырал эл мюлк академия-
ны кафедрасыны башчысы 
Михаил Балкизов, Шёндюгю 
гуманитар академияны Наль-
чикде филиалыны директору 
Атабийланы Алий эм башхала 
сёлешгендиле. 

Кенгеш КъМР-ни Парламен-
тине, Правительствогъа, Би-
лим бериу эм илму министер-
ствогъа, вузланы коллективле-
рине тийишли рекомендацияла 
къабыл этиу бла бошалгъанды.  
Аны юсюнден отчёт газетде 
басмаланырыкъды. 

Жыйылыугъа  КъМР-ни Баш-
чысыны Администрациясыны 
таматасыны орунбасары За-
лим Кашироков,  депутатла, 
палатаны жаш тёлю советини 
членлери, коммерциялы бол-
магъан жамауат организация-
ланы келечилери эм  башхала 
къатышхандыла. 

ТИКАЛАНЫ Фатима.

Италиялыла продукцияны бек жаратхандыла.

«Тёгерек столгъа» къатышханла.«Тёгерек столгъа» къатышханла.

Конференцияны  бардыргъанла.

юлгюле келтирип айтханды. Республика 
арт жыллада терк айныгъанын,  сатыу-
алыуда, эл мюлкде, туризмде, электрокюч 
чыгъарыуда алгъа артыкъда уллу атламла 
этилгенлерин, инвесторлагъа хар жаны 
бла да тап онгла къураугъа энчи эс бурул-
гъанын белгилегенди.

«АЛИТАТЕК» фирманы генеральный 
директору Луккини  Массимо уа Къабарты-
Малкъарда ишлегенли беш жыл болгъа-
нын эсгертип, ал кезиуде ишни  къураялыр-
бызмы, италиялы техника къалай ишлер 
деп арсарлы болгъанлыкъгъа, бусагъатда  
бир тюрлю къоркъууу болмагъанын,ахыры 
да сокъуранмагъанын чертгенди. «Ол за-
манда  бизни оборудованияда жаланда 
экеулен ишлерге ыразылыкъларын бил-
дирген эдиле. Энди уа 250 адам, чынтты 
профессионаллача  ишлейдиле, аланы 
уллу жетишимлери да бардыла. Мени 
бери чакъыргъанлагъа бек ыразыма»,-
дегенди ол.

Италия Республиканы Север Кавказда 
генеральный сыйлы консулу Пьер Па-
оло Лодиджиани  Италияны жанындан 
республикагъа  инвестицияла келликле-
рине ышандыргъанды, бизнесменлени 
республикагъа инвестиция салыргъа 
чакъыргъанды. Къабарты-Малкъаргъа бла 
Къарачай-Черкес республикагъа темир 
жол тартыргъа деген проект болгъаныны 
юсюнден да билдиргенди.

Конференциядан сора  аны ишине 
къатышханла  «тёгерек столлада» ишле-
гендиле эмда агропромышленностьну, ту-
рист эм рекреация эмда гидроэнергетика 
комплекслени, коммунальный мюлкню да 
ишлерин не къадар тап къурауну амалла-
рын сюзгендиле. 

Ахырында,  «Ба лкария» фольклор-
этнография ансамбль тепсеп, конфе-
ренциягъа къатышханлагъа зауукълукъ 
тапдыргъанды.

                                    
 ТЕКУЛАНЫ Хауа,  

ХОЛАЛАНЫ Марзият.

чыкъгъан шахтада ишлерге 
баргъанды.

Мухадинни уа, алыкъа сю-
еги къатмагъан жашчыкъ 
болгъанына да къарамай, 
эки ат жегилген фаэтон бла 
таматаны ишге жюрютюрге  
саладыла. «Кишиге кёргюзт-
мей, атха берилген зынтхы-
дан хуржунунга къуюп ала  
тур, андан худур этип ичер-
сиз, мен айтханны уа кишиге  
билдирме», - дегенди оруслу 
тамата, иги адам. Эгешчи-
клери уа, сабий къызчыкъ-
ла, кёп да бармай бир бири 
ызындан ауушадыла.

Артда, бир бёлек жыл оз-
гъандан сора Мухадин 

сабийлерине былай айтып 
болгъанды: «Бир уллайгъ-
ан, кеси да бетсиз тиширыу 
сизге жууукъ жетеме деп, 
юйюрюбюзге къошулады да, 
не юйге, не ишге жарамай, 
аууз къабыныбызны биз  ты-
шындан келгинчи къабып  
бошаучу эди. Анам да, на-
мыс этип, бу къарт тиширыу-
ну къыстаялмагъанды. Ол да 
азча,  юйюрюбюзге, юйге да 
оноу этип башлайды ол къарт 
къатын». 

Насыпха, тап тюшюп, Ул-
башланы юйюр Талды-Кур-
ганнга кёчгенден сора ол, 
анда кесини жууукъларын та-
бып, аладан айырылгъанды. 
Ма анда танышып, бир бирни 
сюйгендиле онсегизжыл-
лыкъ жаш адамла Мухадин 

тёрт сабийин да, кесини юйю-
рюне къошуп, ачлыкъ, жаланн-
гачлыкъ сынатмазгъа кюреш-
генди.  Бу сейирлик аты болгъан 
къызны Улбаш улу Муха дин  
биринчи кере  кёргенлей окъу-
на жаратханды. Сора, узакъгъа 
соза турмай,  чеченли, таулу 
жашланы да нёгер этип, къыз-
ны къачырып, анасы Абидатны 
къууандырады.

- Аллай  къайын анала аздыла,  
анамдан башха болмагъанды, 
жаннетде жатсын, – дейди бю-
гюнлюкде уа жашауу келген 
огъурлу  ынна Хазинер. Суратны 
юсюнден айтханда уа, ол юч 
сабийлери болгъандан сора 
алыннганын да унутмагъанды. 

Кёчгюнчюлюкден къайтхан-
дан сора Мухадин юйюрю 

бла Ташлы-Талада тохташханды. 
Жангыдан  къуралгъан колхозда 
ишлеп тургъанды. Артда Экинчи 
Чегемге кёчгенди.

Эсли, бир да болмагъанча 
тири тиширыу аналары Аби-
датны болушлугъу бла Мухадин 
бла Хазинер тёрт къыз бла юч 
жаш ёсдюргендиле. Бек гит-
челери Алим жашлай ёлгенди. 
Къалгъанлары барысы да сау-
эсендиле, бир бирге билеклик 
эте, бирини ахшы ишине бирден  
къууана жашайдыла.

Натифа Нальчикде Геодезия 
институтда кёп жылланы ишле-
генди,  бусагъатда пенсиядады. 
Рамазан бийик билимли инже-
нерди, Москвада жашап, ишлеп 
турады. Экисини да экишер 

сабийлери барды. Саният бла 
Аминат бийик  экономист билим 
алгъандыла. Тамата эгеч уста-
лыгъына кёре  тюрлю-тюрлю 
жерледе атын иги бла айтдыра 
келгенди. Пенсиягъа чыкъгъан-
ды. Аминат а предприниматель 
иш бла кюрешеди. Экиси да 
Нальчкде жашайдыла. Экишер 
сабий ёсдюредиле.

Юйюрде бешинчи Владимир 
Узакъ Севердеди, Ямало-Не-
нецк округда дальнобойщикди. 
Алыкъа сабийлери бирди.  Фа-
тима уа тиширыу ишге - кийим 
тигерге, бичерге да устады. Иш-
леген, жашагъан да Нальчикде 
этеди.  Аны да эки сабийи барды. 

Хазинер ынна сабийлерине, 
туудукъларына да ата-ба-

басы Герюк мегрел бийлени 
Додиани деген тукъумундан 
айырылып, Къарачайда кесини 
аты бла  жангы тукъум къурап, 
ислам динни алып, алай бла 
жайылгъанларын ёхтемлик бла 
айтады. Аны жашлары офицер-
ле болуп, орус патчахха къуллукъ 
этип тургъандыла, революцияла 
бла  дуния бузулгъанда уа, аны 
чархында думп болгъандыла. 
Додиани тукъумну адамлары 
эрттегили килиса китаплада 
жазыуланы табып,  Герюкну 
туудукъларын Гюржюден из-
лей келип, Къарачайда табып, 
жууукълукъ жюрютгенине да 
къууанады Хазинер. Баш иеси 
Мухадин, сабийлери барысы да 
бирча жетип, аланы къууанчла-
рын кёрмей, эртте, жаланда 50 

еги къатмагъан жашчыкъ
болгъанына да къарамай,
эки ат жегилген фаэтон бла
таматаны ишге жюрютюрге

тамата, иги адам. Эгешчи-
клери уа, сабий къызчыкъ-
ла, кёп да бармай бир бири
ызындан ауушадыла.

Артда, бир бёлек жыл оз-
гъандан сора Мухадин

сабийлерине былай айтып
болгъанды: «Бир уллайгъ-
ан, кеси да бетсиз тиширыу 
сизге жууукъ жетеме деп,
юйюрюбюзге къошулады да,
не юйге, не ишге жарамай,
аууз къабыныбызны биз  ты-
шындан келгинчи къабып
бошаучу эди. Анам да, на-
мыс этип, бу къарт тиширыу-
ну къыстаялмагъанды. Ол да
азча,  юйюрюбюзге, юйге да
оноу этип башлайды ол къарт
къатын».

Насыпха, тап тюшюп, Ул-
башланы юйюр Талды-Кур-
ганнга кёчгенден сора ол,
анда кесини жууукъларын та-
бып, аладан айырылгъанды.
Ма анда танышып, бир бирни
сюйгендиле онсегизжыл-
лыкъ жаш адамла Мухадин

тёрт сабийин да, кесини юйю-
рюне къошуп, ачлыкъ, жаланн-
гачлыкъ сынатмазгъа кюреш-
генди.  Бу сейирлик аты болгъан
къызны Улбаш улу Муха дин
биринчи кере  кёргенлей окъу-
на жаратханды. Сора, узакъгъа
соза турмай,  чеченли, таулу
жашланы да нёгер этип, къыз-
ны къачырып, анасы Абидатны
къууандырады.

- Аллай  къайын анала аздыла,
анамдан башха болмагъанды,
жаннетде жатсын, – дейди бю-
гюнлюкде уа жашауу келген
огъурлу  ынна Хазинер. Суратны
юсюнден айтханда уа, ол юч
сабийлери болгъандан сора
алыннганын да унутмагъанды. 

Кёчгюнчюлюкден къайтхан-
дан сора Мухадин юйюрю

бла Ташлы-Талада тохташханды.
Жангыдан  къуралгъан колхозда
ишлеп тургъанды. Артда Экинчи
Чегемге кёчгенди.

Эсли, бир да болмагъанча
тири тиширыу аналары Аби-
датны болушлугъу бла Мухадин
бла Хазинер тёрт къыз бла юч
жаш ёсдюргендиле. Бек гит-
челери Алим жашлай ёлгенди.
Къалгъанлары барысы да сау-
эсендиле, бир бирге билеклик
эте, бирини ахшы ишине бирден 
къууана жашайдыла.

Натифа Нальчикде Геодезия
институтда кёп жылланы ишле-
генди,  бусагъатда пенсиядады.
Рамазан бийик билимли инже-
нерди, Москвада жашап, ишлеп
турады. Экисини да экишер

сабийлери барды. Саният бла 
Аминат бийик  экономист билим 
алгъандыла. Тамата эгеч уста-
лыгъына кёре  тюрлю-тюрлю 
жерледе атын иги бла айтдыра 
келгенди. Пенсиягъа чыкъгъан-
ды. Аминат а предприниматель 
иш бла кюрешеди. Экиси да 
Нальчкде жашайдыла. Экишер 
сабий ёсдюредиле.

Юйюрде бешинчи Владимир 
Узакъ Севердеди, Ямало-Не-
нецк округда дальнобойщикди. 
Алыкъа сабийлери бирди.  Фа-
тима уа тиширыу ишге - кийим 
тигерге, бичерге да устады. Иш-
леген, жашагъан да Нальчикде 
этеди.  Аны да эки сабийи барды. 

Хазинер ынна сабийлерине, 
туудукъларына да ата-ба-

басы Герюк мегрел бийлени 
Додиани деген тукъумундан 
айырылып, Къарачайда кесини 
аты бла  жангы тукъум къурап, 
ислам динни алып, алай бла
жайылгъанларын ёхтемлик бла 
айтады. Аны жашлары офицер-
ле болуп, орус патчахха къуллукъ 
этип тургъандыла, революцияла 
бла  дуния бузулгъанда уа, аны 
чархында думп болгъандыла. 
Додиани тукъумну адамлары 
эрттегили килиса китаплада
жазыуланы табып,  Герюкну 
туудукъларын Гюржюден из-
лей келип, Къарачайда табып, 
жууукълукъ жюрютгенине да 
къууанады Хазинер. Баш иеси 
Мухадин, сабийлери барысы да 
бирча жетип, аланы къууанчла-
рын кёрмей, эртте, жаланда 50 

Биринчи къарагъанда, мында 
къуллукъларын бардыргъанла-
ны ишлерини ауурлугъу кёзге 
урунмайды. Ала, къагъытла 
артына бугъуп, бир тюрлю жа-
зыула этип, заманларын алай 
ашыргъанчадыла. Адам кеси 
бир справка, документ излеп не 
да илму иш бла кюрешип, ар-
хивде сакъланнган, мингле бла 
жыйылгъан китапланы тинтип 
башласа, тюшюнюрюкдю анда 
жылла бла уруннганланы уллу 
иш бардыргъанларына.

Мен бу статьяда КъМР-ни Баш 
архивини социально – правовой 
бёлюмюню ишинден айтыргъа 
сюеме. Мында жаланда тёрт 
тиширыу урунады: таматалары 
Эльмира Яукаева, аны орун-
басары Къарчаланы Жаннета, 
Тюменланы Надия эм Ирина 
Кокова. Эльмира билдиргеннге 
кёре, ала тюз бир организм ки-
бикдиле. Алайсыз бёлюмню иши 
барлыкъ тюйюлдю: республи-
када, тыш къыраллагъа кетген 
адамларыбыз да заманында ке-
рекли справкаланы алалмазла.

 Ол дегеним, бери келедиле, 
битеу республикада, жыл санла-
ры жетип, солуугъа кетериклени 
изленнген документлери болма-
са. Бёлюмде ишлегенле кюннге 
50-60 адамны жумушун толту-
радыла. Бир-бирде уа 80-нге да 
жетедиле, тиширыуланы алла-
рына келип, керекли затланы 
соргъанланы саны. Бу жанына 
жууаплы Ирина бла Надиядыла. 
Ала кезиу-кезиу тындырыдыла 
бу жумушну.

Ётюрюкден не асыу, адамла 
да бирча тюйюлдюле. Аны солу-
угъа дери уруннган жеринде ар-
хивлери сакъланмай, документ 
табылмай эсе, бёлюмдеги ишчи-
леден сорадыла неда, тёзюмле-
ри жетмей, заманлары болмай, 
алгъаракъ хазырларын тилей-
диле. Былайда тёрт тиширыугъа 
да уллу тёзюм, жууаплылыкъ да 
керекди. Мени оюмума кёре, 
быллай ишде кёпле уруналлыкъ 
тюйюлдюле. Аны юсюнден Тю-
менланы Надия былай дейди: 
«Мен адамланы сюеме да, ала 
бла бир тил терк табама да, алай 
къыйналмайма». 

Жумушу болуп, бёлюмден бо-
лушлукъ излегенни артха къай-
тармаз ючюн, ала заманларын, 
билимлерин, кючлерин да ая-
майдыла. «Башха жерде бюгюн 
халим, саулугъум иги тюйюлдю, 
аны себепли бу жумушуму этей-
им да, тамбла тындырырма ол 
жыйылып тургъанланы, дерге 
бизни ишде болмайды. Справка 

излеп келген адам бир къауум 
кюнден аны алыргъа къайтып 
келликди, ол хазыр болмай жа-
рамайды»,- дейди Эльмира Яу-
каева. 

Бёлюмню таматасы столунда 
тургъан Нальчикни бир тюкенини 
1943 жылдан башлап 1994 жыл-
гъа дери бухгалтериясыны иши 
жыйылып тургъан китапны кёр-
гюзтдю. Арт жыллада справка-
ланы 1980 жыллагъа сорадыла. 
Бу китапдагъыла керек да бол-
мазла, алай аланы ишлериди ол 
битеу болгъан документацияны 
жыйышдыргъан.

Бёлюмге дагъыда республика-
ны Пенсия фондуну келечилери 
да терк-терк келедиле, документ-
лери жетмегенни неда алада 
ишеклик туудургъан шартны да 
тинтирге керек болады. Бу жумуш 
да архивни социально-правовой 
бёлюмюнде уруннганланы боюн-
ларындады.

Ал жыллада, Пенсия фонддан 
комисссия келип, тиширыуланы 
ишлерин тинтип тургъанды. Ала 
берген справкала, документле 
хазна къалмай тап, тынгылы 
жарашдырылгъанлары себепли 
энди ол тёре жокъду. Алай жу-
мушлары уа аз болмайды. Мен 
баргъанда, фондну келечиси, 
Эльмираны аллында олтуруп, 
жумушларын бошай тура эдиле. 
Харкюнлюк ишлери да алайды.

Бери къуру пенсия бла байлам-
лы документлени табабыз деп  
келмейдиле, дипломларын тас 
этгенле неда республикадан тыш 
къыраллагъа, башха шахарлагъа 
кетген гражданларыбызны соруу 
къагъытларына кёре, аланы из-
леген документлерин да юсюне 
чыгъаргъа борчлудула. Яукаева 

Израильден келген къагъыт-
ха жууап хазырлай тургъанын 
кёргюзтдю. Бёлюмде бизни 
республикада Совет Союзну 
заманында ишлеп туруп, артда 
къырал чачылгъанда ишлерин 
тохтатхан предприятияланы, 
заводланы, окъуу юйлени архив-
лери да сакъланадыла. 

Ала, жарсыугъа, кеслери до-
кументлерин хар заманда баш 
архивге келтирип бермейдиле. 
Бир-бирде адамла айтып, сё-
лешип, бёлюмню ишчилери, 
орамда, анда-мында чачылып 
тургъан документлени жыйыш-
дырып, тап халгъа келтирип, 
алагъа номерле берип, энчи 
китаплагъа саладыла. Асламын-
да бу жумушну Яукаеваны орун-
басары Къарчаланы Жаннета 
тындырады. 

Эски газетле, документле бла 
ишлеген ким да билликди ала-
дан аллергия ауруулары къоз-
гъалгъанын да. Муну юсюнден 
соргъанымда, Эльмира уллу 
жарсыу бла билдирди Жаннета 
аны бла къыйналгъанын. Хар 
жолдан къыз, ауузун, бурнун 
байлап, маска кийип, алай жый-
ышдырады документлени. 

Тиширыуланы ишге кёллен-
дирген ахшы затла да бардыла: 
ала бир бирин ангылап, коман-
да кибик ишлегенден сора да, 
жылны ичинде солуу кезиулери 
узакъгъа созулады, къырал 
къуллукъчуланы санына кирген-
лери себепли пенсиялары да иги 
болургъа керекди. Бек башы уа, 
ала, ишлерине жууаплы къарап, 
тынгылы этерге юйреннгендиле.

САРАККУЛАНЫ Асият.
Суратны автор алгъанды.

Жылла эм адамла

Келгенлени жумушлары - неден да магъаналы

- Бюгюнлюкде   архивледе, ол 
санда тыш къыраллада да, къа-
бартылыланы бла малкъарлы-
ланы тарыхлары бла байламлы 
документлени ачыкълаугъа уллу 
магъана бериледи. Таулуланы 
юслеринден  документле уа табы-
ламыдыла?

- Таулула бла байламлы до-
кументле 12/09 фондда кёпдюле. 
Аланы алгъаракълада Грузияны 
ара архивинден келтиргенбиз.   
Алада сёз 19-чу ёмюрню юсюн-
ден барады, жерлени эмда мал-
къар обществода тукъумланы, 
бай-бийлени, ёзденлени, къара  
халкъны айырыу бла байламлы 
материалла да бардыла. Север 
Осетия-Аланиядан да келтирилген-
диле документле. Ала да жер бла 
байламлыдыла эм 19-чу ёмюрню 
ахырында  жазылгъандыла. 

Андан тышында, РФ-ни Къырал 
ара архивинден да алгъанбыз 
документле. Ала таулуланы Орта 
Азиягъа бла Къазахстаннга зор бла 
кёчюрюлген  кезиуню юсюнденди-
ле. Андан сора да, Орта Азиядан 
Къулийланы поэтни къол жазма-
ларыны копияларын алгъанбыз. 
Алада бюгюннге дери бир жерде 
да басмаланмагъан материалла 
бардыла, ол санда поэтни статья-
лары. Битеу да бирге 11-12 том 
боллукъду, окъуучула аланы хай-
ырланыргъа эркиндиле.   

- Бюгюнлюкде   алгъынны совет 
къыралны республикаларыны   
архивлеринде башха миллетлени 
тарыхлары бла байламлы до-
кументлени жокъ этедиле деген 
хапарла жюрюйдюле.

- Угъай деп айталлыкъ тюйюлме, 
алай ол иш болгъанды деп   да 
эшитмегенме. Мен оюм этген-
ден, архив ишни, кертиси бла да, 
сюйген адам тарых магъаналары 
болгъан документлени жокъ этерик  
тюйюлдю. Жорукъларыбызгъа 
тийишлиликде уа архивле жаланда 
тарых магъаналарын тас этген до-
кументлени кетерирге эркиндиле.   

- Эки-юч ёмюр мындан алгъа 
жарашдырылгъан документ бу-

зулмай, кюл болмай сакъланырча 
энчи болумла да керек болурла…     

- Хау, ол алайды. Алгъаракъла-
да хауа асыры мылы болгъандан 
мугут жайылгъан эди. Аны ийиси 
битеу мекямда да сезиле эди. Алай 
къысха заманны ичинде ишчилени 
хайырындан аны кетерирге онг 
чыкъгъанды, алай ол энтта жайыл-
лыкъ тюйюлдю деп шарт айтыргъа 
къыйынды.  

- Сиз оюм этгенден, архивде  бек 
сейир документ къайсыды?  

-  Бизни бир башха жерде да 
болмагъанча документлерибиз 
бардыла. Бек эскиси 1811 жылда туз 
бла алыш-бёлюш этилген жерлени 
ишлерини юслеринденди. Ол тарых 
магъанасы, къагъытыны качество-
су, переплётуну сейирлиги бла да 
энчиди. Манга уа «Шекер» колхоз 
къуралгъанда анга киргенле къол-
лары бла жазгъан заявлениялары   
сейир кёрюнедиле.

- Бусагъатда   кёпле не тюрлю 
шартны да Интернетде излейдиле.  
Архив документлени анда табаргъа 
онг бармыды?

- Кесибизни сайтыбыз барды.  
Алай анда жаланда харкюнлюк 
ишибизни, къаллай документле 
алгъаныбызны юсюнден жазабыз. 
Архивде сакъланнган тарых мате-
риалланы Интернетде басмаласакъ,  

файдабызны тас этерикбиз. Мен 
акъыл этгенден, бу ишни дунияда 
бир архив да бардырлыкъ тюй-
юлдю. Бизни тинтиулерибизге 
кёре,  документлерибизни электрон 
амалгъа кёчюрюр ючюн а, 58 
жыл керек боллукъду. Алай, ким 
биледи, бара-баргъанда бу иш да 
къуралыр. 

- Профессионал байрамыгъыз-
ны аллында ишчи нёгерлеригизге 
не айтырыкъ эдигиз?

- Мен архив иш бла 1968 жылдан 
бери кюрешеме. Билемисе, не кёп 
ишлей эсем да, кетерге тюшерик 
заманны къоркъуп сакълайма. Бу 
жумуш сейирди деп да айталлыкъ 
тюйюлме, алай ол адамланы кеси-
не тартады. Анга бизде уруннган-
ларыбызны кёбюсюню 30 жылдан 
артыкъ заманны ишлегенлери 
шагъатлыкъ этеди. 

Коллективибиз аламатды, бир 
бирге дау этиу дегенча къужур затла 
арабызда ахырда жюрюмейди-
ле. Ёхтемленип айталлыкъма, ол 
культураны, бир бирни ангылауну 
юлгюсюдю деп. Бизни окъуучула-
рыбыз, архив документлени хайыр-
ланыучула кёпдюле. Алай аладан 
бир ишчибизге да тарыгъыу кел-
мегенди, анга адамла оюмларыны 
бла тарыгъыуларыны китабында 
жазыула да шагъатдыла.  

Былайда бир адамны белгилеп, 
башхасын айтмай къояргъа жара-
маз, алай, биринчиден, Раиса Аш-
хотованы, Оксана Шогенцукованы 
белгилерик эдим, ала архивде кёп 
жылладан бери да бет жарыкълы 
урунадыла. Лёлюкаланы Рая уа 
реставрация бла 35 жылдан ар-
тыкъ заманны кюрешеди. Жаш 
специалистлерибиз да бардыла 
– Чеченланы Алим, Тимур Каров, 
Къарчаланы Жаннет. Энди ишлеп 
башлагъан эселе да, кеслерин иги 
жаны бла кёргюзтгендиле.   

Былайда тукъум тёрени юсюнден 
да айтырыкъ эдим. Шакъманланы 
Алла бёлюмледен бирини таматасы 
болуп ишлегенди. Энди уа къызы 
Марзият да бизни бла биргеди. 

Байрам бла алгъышлай, алагъа 
саулукъ, насып тилейме, ишден къу-
уанырча болсунла, битеу этген му-
ратлары толсунла деригим келеди. 

Ушакъны ТИКАЛАНЫ 
Фатима бардыргъанды. 

«Баш муратыбыз - жангы документлени 
излеудю эмда аланы туура этиудю»

Солдан онгнга: Тюменланы Надия, Къарчаланы Жаннета, Ирина Солдан онгнга: Тюменланы Надия, Къарчаланы Жаннета, Ирина 
Кокова эм Эльмира Яукаева.Кокова эм Эльмира Яукаева.

Архивни жамауат жашауда, тарых билимибизни тёлюден тёлюге 
белгили этиуде магъанасы уллу болгъаны сёзсюздю. Бу службада  
ишлегенле кеслерини профессионал байрамларын белгилейдиле. 
Аны аллында уа биз Къабарты-Малкъарны Архив службасыны 
таматасыны орунбасарыны къуллугъун толтургъан Зумакъулланы 
Нелли бла ушакъ бардыргъанбыз. 

«Машук-2012» мажал болумлада ётерикди
«Машук» деген билим бериуню Битеукавказ жаш тёлю фо-

руму кесини  ишин биринчи июльда башларыкъды. Россейни 
регионларындан эм СНГ-ни къыралларындан Пятигорскеге 
2,5 минг чакълы бир жаш бла къыз келликдиле. Ары дери 
властьла жаш адамла жашарыкъ жерлени хазырлауну тамам 
этерикдиле. Мында жылы аш-азыкъны хазырлауну да биринчи 
кере стационар болумлада къурарыкъдыла. Бир жыл мындан 
алда уа форумгъа къатышханлагъа ашны шахардан келтирип 
тургъандыла, 2011 жылда уа полевой кухняланы хайырланнган 
эдиле. Адамла жууунуучу (душ) комплексни жангыртыу ишле 
бардырыладыла, къошакъ бойлер ишленирикди, ол адамла 
жууунуучу жерлени кёбейтирикди. 

Лагерьни электрокюч бла жалчытырыкъ система жангыдан 
ишленнгенди, ол энди къаллай болумлада да чырмаусуз ишле-
рикди. Суу бла жалчытыучу эм кир сууланы кетериучю система 
да жангыртылгъандыла. Лагерьни кесини телевидениясы бол-
лукъду - шёндюге дери 10 ТВ-панель сатылып алыннгандыла эм 
лагерьни территориясында орнатылгъандыла. 

Бахсан ГЭС-ни хайырланыргъа 
сентябрьден берликдиле

Бу суу электростанцияны хайырланыргъа июльда берир мурат 
бар эди. «РусГидрону» Къабарты-Малкърда филиалыны ди-
ректоруну биринчи орунбасары Мисирланы Мурадин айтханнга 
кёре, ишлени бардырыу графикден бир кесек артха къалгъанды, 
ол себепден станцияны хайырланыргъа бериуню кезиуюн да 
арт болжалгъа салыргъа тюшгенди. Шёндю ГЭС 90 процентге 
хазыр болгъанды. 

Объектни жангыртыугъа эм жангы техника бла толу жалчы-
тыргъа юч миллиард сом чыкълы бир ахча къоратылгъанды. 
Гидроэлектростанция ишлеп башласа, аны кючю 25 мегаваттдан 
27 мегаваттха кёбейирикди. Ары дери уа КъМР-ни  властьлары 
Нальчикни уллу котельняларына  когенерациялы установкала-
ны сингдириуню оноуун эте турадыла, ол а электро эм жылыу 
кючлени бир жерден бериуню жалчытырыкъды. 

Бизнесге болушлукъгъа - 
920 миллион сом

Ол ырысхыны ючден экисин Россейни Экономиканы айнытыу 
эм сатыу-алыу министерствосу, РФ-ни субъектлерини арала-
рында бардыргъан эришиулени итогларына кёре, Дагъыстанны 
предпринимательлерине бергенди. Регион да анга 308 миллион 
сом къошханды. 

Къырал этген болушлукъну хайырындан Дагъыстанда гитче 
эм орталыкъ предприятияланы саны иги да кёбейгенди. Аладан 
налогла алыу а 2011 жылда эки миллиард сомгъа жетгенди (2008 
жылда ол 1,13 миллиард сом болгъан эди). Аны бла бирге, кеси 
ишлерин къураргъа кюрешген ишсизледен 700 адамны ишге 
юйретиу бардырылгъанды. 

Машина - технология ара
 Невинномысскеде эл мюлк техниканы чыгъарыкъ, сатарыкъ 

эм алагъа къарарыкъ, багъасы 15 миллион евро боллукъ, шён-
дюгю излемлеге тийишли россейли-италиялы регионла аралы 
жангы производстволу ара къурарыкъдыла. Аны  юсюнден юч 
жанлы келишимге Ставрополь крайны Экономика жаны бла 
айнытыуну министерствосуну, «СтавропольАгроСоюз» деген 
агрохолдинг ООО-ну, «Инвест Финанс» ОАО компанияны келе-
чилери къол салгъандыла. 

-Ара машиналаны сатхан бла чекленип къалмай, алагъа техни-
ка жаны бла да къарарыкъды, керек заманда, ремонт да этерик-
ди. Юч дилер, да ишге къатышып башлагъанларын айтхандыла,-
дегенди Италия Республиканы Юг федеральный округда эм 
Шимал-Кавказ федеральный округда сыйлы консулу, «Инвест 
Финансны» генеральный директору Пьерпаоло Лодиджиани.

Келишимге «Кавказ Италия бла тюбешеди» деген иш келечи-
ликни чеклеринде Италия Республиканы делегациясы Ставро-

польягъа келгенинде къол салыннган эди. Проектге бериллик ахча 
10-15 миллион евро боллукъду. Ол проектни жашауда бардырыргъа 
деп «Раккольта 26» деген бирикдирилген предприятие къуралгъан-
ды. Ара 200 чакълы бир ишчи жер къурарыкъды. 

Кемчиликлени букъдуруу - уллу заранды 
Аппаратланы  ишлеринде бек уллу кемчилик - аланы ишлери 

жабыкъ халда бардырылгъандады. Аны юсюнден Волгоград об-
ластьны губернатору Сергей Боженов кесини областьны правитель-
ствосуна, депутатлагъа эм жамауатха обращениясында айтханды. 

-Ишни аллай файдасыз халда бардырыу болум кёп жылланы 
ичинде къуралгъанды. Ахырында бизни  властьха айыргъан адам-
ла, аланы ишлерин тамам этерге борчлу болгъан чиновниклеге жол 
табалмай къаладыла. Ма алай бла тууады властьха ийнанмаулукъ 
да, «халкъдан айырылгъанда» деген тырман этиу да,-дегенди ол. 

Боженовну айтханына кёре, ачыкълыкъ хар министерствода къу-
ралгъан жамауат советлени ишлерине себеплик этерикди. «Аланы 
ишлери, кертиси бла да, магъаналы болургъа керекдиле. Ишни 
«галочка ючюн» бардырыу энди артда къалсын. Муниципальный 
къуралыуланы жаш тёлю бла байламлы проблемаларын сюзюуде 
Интернетни сайтларын не къадар кёп хайырланыргъа керекди. 
Оноула этген кезиуледе болгъан, бизнесни, илмуну, культураны, 
граждан обществоланы келечилери этген альтернативный пред-
ложенияланы эсге алып ишлерге керекди»,-дегенди губернатор.

Биринчи миллион тонна 
мирзеу жыйылгъанды

Ставропольяда 2012 жылны тирлигини биринчи миллион тоннасы 
жыйылгъанды. Крайны губернаторуну пресс-службасында ИТАР-
ТАСС-ны корреспондентине айтханларына кёре, аны юсюнден 
Россейни Правительствосуну Председатели Дмитрий Медведев-
ге регионну башчысы Валерий Зеренков  билдиргенди. Крайны 
башчысы энчи телеграммада айтханына кёре, 29-чу июньнга дери 
489 минг гектарны тирлиги жыйылгъанды, ол жерден 1 миллион 
36 минг тонна мирзеу алыннганды, хар гектардан 21 центнерден 
аслам тирлик жыйылгъанды. 

Крайны Эл мюлк министерствосунда билдиргенлерине кёре, хар 
гектаргъа тергегенде, бек кёп тирлик Новоалександровск район-
ну эл мюлк организацияларында жыядыла - 43-шер центнер хар 
гектардан. Труновск районда 32,6-шар центнер, Красногвардейск 
эм Изобильненск районлада 32,3-шар центнер мирзеу жыйыл-
гъандыла. 

Январьда болмагъанча сууукъланы эм апрельде бла майда то-
пуракъда мылылыкъны азлыгъыны хаталарындан быйыл тирлик 
озгъан жылладан эсе аз боллукъду. Этилген тергеулеге кёре, сёз 
2,5-3 миллион тоннаны, 17, 4 миллиард сом багъасы мирзеуню 
юсюнден барады. 

Тирлик былтырдан эсе азды
Адыгеяда хауа болумланы осаллыкъларыны хатасындан кюзлюк 

къылкъылы битимлени тирликлери озгъан жылдагъы тирликден 
эсе 10 процентге азды. Аны юсюнден республиканы правительство-
суну кенгешинде эл мюлкню министри Юрий Петров билдиргенди. 

Аны айтханына кёре, шёндюге дери кюзлюк битимлени 12 минг 
гектарларыны тирлиги жыйгъанды. Ол кюзлюклени 15 процентиди. 
Сабанчыла хар гектардан 28,8 центнер мирзеу алгъандыла неда 
35 минг тонна жыйылгандыла, озгъан жылда уа хар гектардан 
39,9-шар центнер мирзеу алгъан эдиле. Тирликни жерге агъызмай, 
терк жыйып бошаргъа деп къоншу регионладан 21 комбайнчыны 
чакъыргъандыла, техникаларыгъыз бла келигиз деп.

Студотрядла Сочиге атланнгандыла
Россейли студент отрядла Сочи - 2014 Олимпиада объектлерин 

ишлерге деп Сочиге атланнгандыла. 80 адамдан къуралгъан 
къауумну Дондагъы Ростовдан къууанчлы халда ашыргъандыла. 

Къууанчлы линейканы кезиуюнде Ростовдагъы Темир жол къы-
рал  университетни бирикдирилген  къауумуну командири Андрей 
Живой айтханына кёре, курорт шахаргъа темир жол ведомствону 
12 вузундан 500 студент атланнгандыла. 

Россейни темир жол компаниясы «Олимпиада къурулушну» баш 
подрядчигиди, ол себепден темир жолчула мюлкню модерниза-
циялаугъа студентлени чакъырып тургъанлы тёрт жыл болады. 
Къурулушчу отрядла аш-азыкъ, ишчи кийим, медицина жумушла 
бла толу жалчытыллыкъдыла. Урунуу вахта эки ай чакълыгъа со-
зуллукъду.

жыл толгъанда дуниядан за-
мансыз кетгенине да жарсый-
ды ынна. Ансыз жыйырма жети 
жыл жашадым, деп ахтынады.

Хазинер, сен насыплымы-
са? – деген соруугъа уа, 

аны жууабы былай болгъан-
ды:

-  Дуниягъа жаратылгъан 
адамны, менича, жашауу кел-
ген тиширыуну халкъы, жуу-
укълары, ахлулары, ёсдюрген 
сабийлери насыплы эселе, ол 
да насыплыды. Аласыз неда 
алайсыз, алтын къалада тура 
эсенг да, кесинги насыплыгъа 
санаргъа къыйынды. Аллахха 
шукур, бюгюнлюкде халкъы-
бызда тойла этиледиле, жырла 
жырланадыла, Къарачай, Мал-
къар да бир бирни  тансыкъ-
лагъанлай, бир бирге барып, 
келип турадыла.

Мени уа жюрегими бир жар-
тысы Къарачайда эсе, бир жар-
тысы уа - мындады, анам Гокка 
Уяналаны къызлары болгъа-
нына хар заманда да ёхтемле-
неме. Сабийле да, башхаланы 
къолларына къарамай, кеси 
къыйынлары бла жашап келе-
диле. Мени бек  къууандыргъа-
ны уа – туудукъларымдыла. Бу  
затладан хыйсап эте келсем, 
айхай да, мен насыплы анама. 

Ыйых кюн Хазинер ыннагъа 
сексен жыл болгъаныны 

къууанчына жашла, къызла, 
туудукъла да жыйыллыкъды-
ла, айхай да,жууукъла, ахлула 
да. Алгъышларыкъдыла. Биз 
да, алагъа къошулуп, узакъ 
ёмюрлю бол, огъурлу ынна, 
ахшы саулугъунг бла сабийле-
ринги, туудукъларынгы да кёп 
жылланы къууандыргъанлай  
тур, дейбиз. 

АЛИКАЛАНЫ Владимир.

«Машук-2012» мажал болумлада ётерикди
«Машук» деген билим бериуню Битеукавказ жаш тёлю фо-

руму кесини  ишин биринчи июльда башларыкъды. Россейни
регионларындан эм СНГ-ни къыралларындан Пятигорскеге
2,5 минг чакълы бир жаш бла къыз келликдиле. Ары дери
властьла жаш адамла жашарыкъ жерлени хазырлауну тамам
этерикдиле. Мында жылы аш-азыкъны хазырлауну да биринчи
кере стационар болумлада къурарыкъдыла. Бир жыл мындан
алда уа форумгъа къатышханлагъа ашны шахардан келтирип
тургъандыла, 2011 жылда уа полевой кухняланы хайырланнган
эдиле. Адамла жууунуучу (душ) комплексни жангыртыу ишле
бардырыладыла, къошакъ бойлер ишленирикди, ол адамла
жууунуучу жерлени кёбейтирикди. 

Лагерьни электрокюч бла жалчытырыкъ система жангыдан
ишленнгенди, ол энди къаллай болумлада да чырмаусуз ишле-
рикди. Суу бла жалчытыучу эм кир сууланы кетериучю система
да жангыртылгъандыла. Лагерьни кесини телевидениясы бол-
лукъду - шёндюге дери 10 ТВ-панель сатылып алыннгандыла эм
лагерьни территориясында орнатылгъандыла. 

Бахсан ГЭС-ни хайырланыргъа 
сентябрьден берликдиле

Бу суу электростанцияны хайырланыргъа июльда берир мурат
бар эди. «РусГидрону» Къабарты-Малкърда филиалыны ди-
ректоруну биринчи орунбасары Мисирланы Мурадин айтханнга
кёре, ишлени бардырыу графикден бир кесек артха къалгъанды,
ол себепден станцияны хайырланыргъа бериуню кезиуюн да
арт болжалгъа салыргъа тюшгенди. Шёндю ГЭС 90 процентге
хазыр болгъанды. 

Объектни жангыртыугъа эм жангы техника бла толу жалчы-
тыргъа юч миллиард сом чыкълы бир ахча къоратылгъанды.
Гидроэлектростанция ишлеп башласа, аны кючю 25 мегаваттдан
27 мегаваттха кёбейирикди. Ары дери уа КъМР-ни  властьлары
Нальчикни уллу котельняларына  когенерациялы установкала-
ны сингдириуню оноуун эте турадыла, ол а электро эм жылыу
кючлени бир жерден бериуню жалчытырыкъды.

Бизнесге болушлукъгъа - 
920 миллион сом

Ол ырысхыны ючден экисин Россейни Экономиканы айнытыу
эм сатыу-алыу министерствосу, РФ-ни субъектлерини арала-
рында бардыргъан эришиулени итогларына кёре, Дагъыстанны
предпринимательлерине бергенди. Регион да анга 308 миллион
сом къошханды.

Къырал этген болушлукъну хайырындан Дагъыстанда гитче
эм орталыкъ предприятияланы саны иги да кёбейгенди. Аладан
налогла алыу а 2011 жылда эки миллиард сомгъа жетгенди (2008
жылда ол 1,13 миллиард сом болгъан эди). Аны бла бирге, кеси
ишлерин къураргъа кюрешген ишсизледен 700 адамны ишге
юйретиу бардырылгъанды.

Машина - технология ара
 Невинномысскеде эл мюлк техниканы чыгъарыкъ, сатарыкъ

эм алагъа къарарыкъ, багъасы 15 миллион евро боллукъ, шён-
дюгю излемлеге тийишли россейли-италиялы регионла аралы
жангы производстволу ара къурарыкъдыла. Аны  юсюнден юч
жанлы келишимге Ставрополь крайны Экономика жаны бла
айнытыуну министерствосуну, «СтавропольАгроСоюз» деген
агрохолдинг ООО-ну, «Инвест Финанс» ОАО компанияны келе-
чилери къол салгъандыла. 

-Ара машиналаны сатхан бла чекленип къалмай, алагъа техни-
ка жаны бла да къарарыкъды, керек заманда, ремонт да этерик-
ди. Юч дилер, да ишге къатышып башлагъанларын айтхандыла,-
дегенди Италия Республиканы Юг федеральный округда эм
Шимал-Кавказ федеральный округда сыйлы консулу, «Инвест
Финансны» генеральный директору Пьерпаоло Лодиджиани.

Келишимге «Кавказ Италия бла тюбешеди» деген иш келечи-
ликни чеклеринде Италия Республиканы делегациясы Ставро-

польягъа келгенинде къол салыннган эди. Проектге бериллик ахча
10-15 миллион евро боллукъду. Ол проектни жашауда бардырыргъа
деп «Раккольта 26» деген бирикдирилген предприятие къуралгъан-
ды. Ара 200 чакълы бир ишчи жер къурарыкъды.

Кемчиликлени букъдуруу - уллу заранды
Аппаратланы  ишлеринде бек уллу кемчилик - аланы ишлери 

жабыкъ халда бардырылгъандады. Аны юсюнден Волгоград об-
ластьны губернатору Сергей Боженов кесини областьны правитель-
ствосуна, депутатлагъа эм жамауатха обращениясында айтханды. 

-Ишни аллай файдасыз халда бардырыу болум кёп жылланы
ичинде къуралгъанды. Ахырында бизни  властьха айыргъан адам-
ла, аланы ишлерин тамам этерге борчлу болгъан чиновниклеге жол
табалмай къаладыла. Ма алай бла тууады властьха ийнанмаулукъ 
да, «халкъдан айырылгъанда» деген тырман этиу да,-дегенди ол.

Боженовну айтханына кёре, ачыкълыкъ хар министерствода къу-
ралгъан жамауат советлени ишлерине себеплик этерикди. «Аланы 
ишлери, кертиси бла да, магъаналы болургъа керекдиле. Ишни 
«галочка ючюн» бардырыу энди артда къалсын. Муниципальный 
къуралыуланы жаш тёлю бла байламлы проблемаларын сюзюуде 
Интернетни сайтларын не къадар кёп хайырланыргъа керекди.
Оноула этген кезиуледе болгъан, бизнесни, илмуну, культураны,
граждан обществоланы келечилери этген альтернативный пред-
ложенияланы эсге алып ишлерге керекди»,-дегенди губернатор.

Биринчи миллион тонна 
мирзеу жыйылгъанды

Ставропольяда 2012 жылны тирлигини биринчи миллион тоннасы
жыйылгъанды. Крайны губернаторуну пресс-службасында ИТАР-
ТАСС-ны корреспондентине айтханларына кёре, аны юсюнден 
Россейни Правительствосуну Председатели Дмитрий Медведев-
ге регионну башчысы Валерий Зеренков  билдиргенди. Крайны 
башчысы энчи телеграммада айтханына кёре, 29-чу июньнга дери 
489 минг гектарны тирлиги жыйылгъанды, ол жерден 1 миллион
36 минг тонна мирзеу алыннганды, хар гектардан 21 центнерден 
аслам тирлик жыйылгъанды. 

Крайны Эл мюлк министерствосунда билдиргенлерине кёре, хар
гектаргъа тергегенде, бек кёп тирлик Новоалександровск район-
ну эл мюлк организацияларында жыядыла - 43-шер центнер хар 
гектардан. Труновск районда 32,6-шар центнер, Красногвардейск 
эм Изобильненск районлада 32,3-шар центнер мирзеу жыйыл-
гъандыла. 

Январьда болмагъанча сууукъланы эм апрельде бла майда то-
пуракъда мылылыкъны азлыгъыны хаталарындан быйыл тирлик 
озгъан жылладан эсе аз боллукъду. Этилген тергеулеге кёре, сёз
2,5-3 миллион тоннаны, 17, 4 миллиард сом багъасы мирзеуню 
юсюнден барады. 

Тирлик былтырдан эсе азды
Адыгеяда хауа болумланы осаллыкъларыны хатасындан кюзлюк 

къылкъылы битимлени тирликлери озгъан жылдагъы тирликден
эсе 10 процентге азды. Аны юсюнден республиканы правительство-
суну кенгешинде эл мюлкню министри Юрий Петров билдиргенди. 

Аны айтханына кёре, шёндюге дери кюзлюк битимлени 12 минг 
гектарларыны тирлиги жыйгъанды. Ол кюзлюклени 15 процентиди. 
Сабанчыла хар гектардан 28,8 центнер мирзеу алгъандыла неда
35 минг тонна жыйылгандыла, озгъан жылда уа хар гектардан
39,9-шар центнер мирзеу алгъан эдиле. Тирликни жерге агъызмай,
терк жыйып бошаргъа деп къоншу регионладан 21 комбайнчыны 
чакъыргъандыла, техникаларыгъыз бла келигиз деп.

Студотрядла Сочиге атланнгандыла
Россейли студент отрядла Сочи - 2014 Олимпиада объектлерин

ишлерге деп Сочиге атланнгандыла. 80 адамдан къуралгъан 
къауумну Дондагъы Ростовдан къууанчлы халда ашыргъандыла. 

Къууанчлы линейканы кезиуюнде Ростовдагъы Темир жол къы-
рал  университетни бирикдирилген  къауумуну командири Андрей 
Живой айтханына кёре, курорт шахаргъа темир жол ведомствону 
12 вузундан 500 студент атланнгандыла. 

Россейни темир жол компаниясы «Олимпиада къурулушну» баш 
подрядчигиди, ол себепден темир жолчула мюлкню модерниза-
циялаугъа студентлени чакъырып тургъанлы тёрт жыл болады.
Къурулушчу отрядла аш-азыкъ, ишчи кийим, медицина жумушла 
бла толу жалчытыллыкъдыла. Урунуу вахта эки ай чакълыгъа со-
зуллукъду.

излеп келген адам бир къауум Израильден келген къагъыт

Бу сурат,  бюгюнлюкде 
сексен жылы жетген 

ынна айтханнга кёре, Къа-
захстанда кёчгюнчюлюкде 
1956 жылда  алыннганды. 
Андан бизге  къарагъан ариу, 
жаш адамла Улбашланы Му-
хажирни жашы Мухадин  бла 
Герюкланы Хаджи-Мырзаны 
къызы Хазинердиле.

Атадан ёксюз 9-жыллыкъ 
Муха дин кесинден гитче  
къарындашы, эки эгечи, 
аналары Ностуланы Абидат 
бла Къазахстанны бек сууукъ 
жерлеринден бири – Акмо-
линскеге тюшгендиле. Тёрт 
сабийни ачдан ёлтюрмез 
ючюн, тиширыу таш кёмюр 

бла Хазинер. Атасы Хаджи-Мыр-
за да, хауа жарашмай, жетген-
лей окъуна кёп бармай ёлгенди. 
Къыйынлыкъ кеси келип къал-
майды, дейдиле халкъда.  

- Тамата эгечим Сууайбат,- 
деп, озгъан узакъ жылланы 
эсине тюшюреди Хазинер, – тёрт 
сабийи болгъанлыкъгъа, жаш 
адам эди. Ариулугъу Кавказда, 
Къазахстанда да айтылгъан. 
Урушдан  эрин сакълай, сау эсе, 
ёлген эсе да, бир хапар билал-
май, иги кесек ауруп ауушхан 
эди. 

Сууайбатны, Хазинерни да 
аналары – Уяналаны къыз-

лары Гокка-жигер тиширыу за-
мансыз ёлген тамата къызыны 

-

Улбашланы Мухадин  бла Герюкланы Хазинер.Улбашланы Мухадин  бла Герюкланы Хазинер.

Жамауат-политика бёлюм - 42-67-68,42-24-02.

Экономика бёлюм- 42-66-73.    
Культура бёлюм -  42-75-82, 42-68-72. 

Социальный политика бёлюм - 42-66-76,  47-27-59.  
Жангылыкъла эм спорт бёлюм - 47-26-39, 42-66-71.    

Письмола эм реклама бёлюм - 42-37-94. 
Тилманчла бёлюм- 47-31-28. 

Сурат алыучула- 42-75-82, 42-66-76.
Бухгалтерия - 42-30-87.

Операторла - 47-26-28, 42-39-65.

360000, Нальчик шахар, 
Ленин атлы проспект, 5
электрон почта: 
elbor_50@mail.ru

Газетни басмагъа КъМР-ни Асламлы 
информация органла жаны бла 

къырал комитетини 
компьютер службасы хазыр этгенди.

УЧРЕДИТЕЛЬЛЕ: КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИ БЛА ПРАВИТЕЛЬСТВОСУ

Акция

          

Ыйыкъгъа гороскоп
2-чи июльдан 8-чисине дери

4

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Сёзбер

Сбербанкны Якутияда  бёлюмюню 
лифти сунмай тургъанлай бузулгъан 
эди. Аны бла ёрге-энишге ахчаны эм 
алтынны ташыйдыла. Аны ишлерге 
мастерни-электромеханикни  чакъы-
радыла. Эр киши лифтни шахтасына 
киргенде,  кесини кёзлерине ийнанмай 
къалгъан эди - шахтаны эм тюбюн-
де жерде алтын кирпичледен толуп 
тургъан машок бар эди! Битеу анда 
болгъан алтынны багъасы 2,5 милли-
он сом эди. 

Андан ары иш бютюнда сейир бол-
гъанды: эр киши ол багъалы машокну, 
ичинде да 26 килограмм алтыны бла, 
къалауурланы къатлары бла ётдюрюп, 
кесини гаражында букъдурады. 

Банкда тас болгъан алтынны ол-
сагъат окъуна билмеген эдиле. Артда-
ракъ ведомствону ичинде  тинтиулени 
бардырыргъа  кюрешедиле. Бир ненча 
кюн озгъандан сора полициягъа бил-
диредиле. Ала тапхан эдиле уручуну. 

Механикни байыкъланыууну сейир-
лик амалын эсге ала, следовательле 
быллай оюмларын айтхан эдиле: уручу 
кесини аманлыкъ ишин ким бла эсе 
да келишип этгенди, машокну анга 
алайда билип тургъанла къойгъанды-
ла. Ол а  аны кётюрюп алып кетгенди. 
Аны юсюне да бу адам анда ремонт 
этерге тийишли фирма жибермей 

Шахматла

Къанга артында - 
акъсакъалла

Алтын къоллу лифтёр
МА САНГА!

«Геолог» спорт-саулукъ 
кючлеу комплексде Пенсия-
чыланы союзуну башламчы-
лыгъы бла Элбрус районну 
акъсакъалланы араларында 
шахмат турнир бардырыл-
гъанды. Анга Тырныауузну, 
Быллым, Кёнделен эм Лаш-
кута эллени командалары 
къатышхандыла. 

Къаты сермешледен сора 
биринчиле шахарчыла бол-
гъандыла. Экинчи жерге 
кёнделенчиле чыкъгъанды-
ла. Быллымчы пенсиячыла 
уа ючюнчю жерни алгъан-
дыла. Аланы барысына да 

Республикада «Къабарты-Мал-
къар наркотиксиз» деген акцияны 
бардырыу тёреге айланнганды. Айны 
ичинде РФ-ни Наркоконтролюну  ре-
спубликада управлениясы битеу сей-
ирлери болгъан министерствола эм 
ведомствола бла бирге, Наркомания 
эм наркобизнесге кюрешни халкъла 
аралы кюнюне жоралап, эришиуле, 
кинолекторияла къурайды.

Талай жыл управленияны эм 
«М-Драйв» жамауат организацияны 
башламчылыкълары бла Нальчикде 
автопробег болады. Алагъа аралы 
автошколаны ишчилери быйыл 
экинчи кёре къошуладыла. Бу жол 
да Россейни, КъМР-ни байракъла-
ры бла жасалгъан, «Наркотиклеге 
угъай» деген жазыулары бла ВМW 
автомобильле шахарны орамлары 
бла баргъандыла. 

Хар замандача, автоколонна Уллу 
Ата журт урушда ёлгенлени эсгер-
тмелерини къатында тохтагъанды. 
«Биз бери жыл сайын мамырлыкъ 
ючюн жанларын берген жаш адам-
ланы эсгерирге келебиз»,-дегенди 
«М-Драйв» организацияны башчысы 
Байсыланы Темиржан. Андан сора 
ала Абхазия майданда концерт-ми-
тингге къошулгъандыла. 

Бу жыиылыу акцияны бек магъ-
аналы кезиуюне саналады. Сахна-

Наркотиклеге къажау -
автопробег, митинг, концертбаргъанды. 

- Бизде Сбербанкны жумушларын 
толтурууну юсюнден  келишим  жокъ-
ду, алайды да, бизни къуллукъчубуз, 
баям, анда тухомухо иш бла кюре-
ше болур эди, - дегенди Якутскеде  
«Лифтремонт» ОАО-ну директору 
Алексей Титов. – Былай айтханда 
уа, бу  мастер компаниялы адамды. 
Къатыны, сабийи да  бардыла. Хар 
зат бла да жалчытылыннган юйюрдю 
– фатарлары, машиналары... Ичгичи 
тюйюлдю, аны ахча жаны бла  про-
блемалары да жокъдула, иш хакъы 
да аман тюйюлдю. 

Мастерни аманлыкъ ишин  бил-
генлеринден сора ол терслигин 
олсагъат окъуна боюнуна алгъанды,  
полициячыланы гаражына элтгенди, 
«байлыгъын» кёргюзтгенди. Анга 
къажау уголовный иш ачылгъанды. 
Анга 10 жыл тутмакъда олтурургъа 
эм 1 миллион сом тазир тёлерге деп 
сюд этилирге  боллукъду. 

Башха версия болур деп да умут 
этиледи: алтынны лифтни шахтасын-
да банкны ишчилеринден ким эсе да 
биреу букъдургъан болур, алай алып 
кеталмай тура болур эди деп. 

«Комсомольская правда».

ИТАР-ТАСС-дан билдиргенлерине 
кёре, 27-чи июньда Чечен Республи-
када Къабарты-Малкъарда жашагъ-
ан 19-жыллыкъ къыз тутулгъанды. 
Оператив информациягъа кёре, экс-
тремист къауумладан бирлери аны 
кеси жанларына тартхандыла эм ол  
Дагъыстанны жеринде диверсия-тер-
рорлукъ акт этерге керек болгъанды. 

Тюнене Чеченни МВД-сындан 
билдиргенлерине кёре, аллай ин-
формация Россейни  Север-Кавказ 
федеральный округда Главкындан 
келгенди. 

- Оператив информациягъа кёре, 
излеуде болгъан къыз Дагъыстаннга 
тебиреген автобусладан бирлери бла 
ары атланнганды,-деп билдиргенди 
ЧР-ни МВД-сы.

Оператив-излеу ишле къолгъа терк 
алынып, МВД-ны Грозныйде Управ-

Коллегия

Низамны кючлеуге  
айырып эс бурулгъанды

Бу кюнледе Россейни жууапха 
тартылгъанланы терсликлерине 
жолукъдурууну федеральный служ-
басыны КъМР-де Управлениясыны 
коллегиясы болгъанды. Анда бый-
ылны озгъан алты айында энчи 
составны ишини итоглары сюзюл-
генди. 

Бек алгъа сёз оператив-къуллукъ 
этиуню, производство-мюлк эм 
финанс-экономика ишлени юсле-
ринден баргъанды. Аны бла бирге 
уа аманлыкъчылыкъны ачыкълау, 
тутмакълыкъдан албугъартханланы 
жууапха тартыу дегенча борчланы 
тамамлауда ич ишлени  органла-
ры бла байламлыкъда къуллукъ 
этиуню игилендириуге айырып эс 
бурулгъанды. 

Энчи состав кесини харкюнлюк 
ишинде профилактика мадарла-
ны  къолайлы амалларын табыуну 
къолгъа алгъанлай турады. Аны хай-
ырындан отчёт кезиуде мобильный 
связьны 297 телефону, 67,42 грамм 
наркотик эм психотроп затла, 15,0 

литр ичги сыйырылгъандыла. 
Коллегияда УФСИН-ни битеулю эм 

энчи контрольда болгъан ишлерине 
кёзбаусуз багъа бичилгенди. Бирин-
чиден, тутмакъланы ышаннгылы 
къалауурла бла сакълауну борчу, хар 
замандача, тынгылы жалчытылына-
ды. Аны хайырындан отчёт кезиуде 
республиканы учрежденияларыны 
биринде да уллу эм бек уллу аман-
лыкъла этилмегендиле, тутмакъладан 
къачхан болмагъанды, битеулю низам 
сакъланнганды. 

Учрежденияланы производство 
кючлерин не къадар толу хайырла-
ныр эмда къошакъ ишчи жерле ачар 
ючюн, кийим тикген жерлени кенгер-
тирге деп белгиленеди. 

Коллегия КъМР-де уголовный-
толтуруучу системаны ишин игиге 
санагъанды эм 2012 жылны экинчи ке-
сегинде бек алгъа тамамланыллыкъ 
борчланы белгилегенди.  

Мадина ЗАБАРОВА.
Россейни ФСИН-ни КъМР-де Управ-

лениясыны пресс-службасы.

лениясыны къуллукъчулары излеуде 
болгъан тиширыуну къайда болгъанын 
тохташдыргъандыла эм тутхандыла. 

Аны жанында экстремист литера-
тура эм ата-анасына жазылгъан осуят 
къагъыт табылгъандыла. Къыз терсли-
гин боюнуна алмагъанды, Дагъыстан-
да муслийманла билим алгъан окъуу 
юйлени бирине кирирге деп келгенме, 
дегенди. Къыз айтханнга кёре, анга 
Дагъыстанда ол танымагъан тиширыу 
тюберге керек эди. Андан сора уа къыз-
ны ахлуларындан бир киши да билме-
генди аны ары барлыгъыны юсюнден. 

Тутулгъан тиширыу МВД-ны Грозный 
шахарда Управлениясына келтирил-
генди. Ол жууукъ заманда МВД-ны 
СКФО-да Главкында экстремизмге 
къажау сюелиу жаны бла араны 
къуллукъчуларыны къолларына бе-
рилликди.

грамотала эм ахча саугъала 
берилгендиле. 

Районну Пенсиячыларыны 
союзуну таматасы Тёппела-
ны Шаухал чертгеннге кёре, 
бу эришиу абадан тёлюге 
бир бири бла байламлыкъ 
жюрютюрге ахшы онг бол-
гъанды эм спортну бу тюр-
люсюн айнытыугъа себеплик 
этерикди. Турнирден сора 
анга къатышханла эллеринде 
шахмат клубла ачаргъа деген 
оноу этгендиле. 

ТЕМИРЛАНЫ Анатолий.
Сурат авторнуду. 

дан наркотиклени жайыугъа къажау 
кюреш бардыргъан министерство-
ланы, ведомстволаны бла жамауат 
организацияланы келечилери сёлеш-
гендиле.  Жыйылгъанланы алгъыш-
лай, ФСКН-ни Къабарты-Малкъарда 
управлениясыны башчысы Николай 
Соловьёв наркомания эм наркобизнес 
бла кюрешде битеу болгъан кючню 
бирикдирирге кереклисин чертгенди. 
Жангыз да бирге хорлаяллыкъбыз биз 
аланы. Хар ким да кеси, сабийлери, 
саулукълу, мамыр жашау ючюн жу-
уаплылыгъы болгъанын ангыларгъа 
керекди, дегенди ол.

КъМР-ни жаш тёлюню ишлери 
жаны бла министри Султан Хажироко 
а наркотикле хайырланнган адам-
ланы, тюртмей, алагъа болушургъа 
чакъыргъанды. Бу жарсыу бизни 
республикагъа жетмегенди десек, 
терс айтырыкъбыз. Бусагъатда ол огъ-
урсузлукъ хар юйюрге да кирир деген 
къоркъуу бек уллуду. Ол себепден аны 
бла кюрешде къарыуубузну аямазгъа 
керекбиз, деп белгилегенди министр.

Митингге келгенлени артистле кон-
церт кёргюзтюп къууандыргъандыла. 
Сабийле уа асфальтда наркоманияны 
юсюнден суратчыкъла ишлегендиле. 
Эм иги чыгъармаланы авторлары 
саугъала къоллу болгъандыла.

Бизни корр.

ЭНИНЕ: 1. Тизгинин жыймагъан, юсюне-
башына къарамагъан адам. 5. Агъач устаны 
агъач кемириучюсю. 9. Ою, къыйыу. 10. 
Экеуленни ушагъы. 11. Исси кюнде, къаты 
ишлегенде адамны этинден  ючюнден «къач-
хан» мылы. 13. Чирирни аллында аберини 
ол басыучуду. 14. Сют сюзюучю «элекчик». 
17. Татлыны бирси жаны. 18. Асыучу жер. 
19. «Ёрге сюелген» ёр. 22. Киеуден келин 
юйге аны тилеп барыучудула. 23. Ун ийлерге, 
тылы ийлерге хайырланыучу  адыр. 24. Эри 
неда къатыны ёлген.  26. Сиркени анасы. 29. 
Азыкъгъа къошулгъан  «бал», «хан…». 31. 
Инсан. 32. Чыбыкъладан этилген буруу. 36. 
Суу боюнлада ёсюучю терек. 37. Тюз жер. 
38. Сабий журналыбыз. 39. Заранлы ханс. 40. 
Адамны этинде ирин «тёппечик».

ЁРЕСИНЕ: 1. Зыбыр жюнден ийирилген 
халы.  2. Ойнап безиреучюню сёзлери. 3. Ат 
орун. 4. Мал териден этилген «машок». 5. 
Монглукъ, элпеклик,  байлыкъ. 6. Бир затны 
ууалгъан гитче кесекчиги. 7. Ачыгъан сют. 8. 
Жаным  бла бирге кетиучюдю къоркъгъанда. 
12. Ол да ортады. 15. Багъалы, таза, сыйлы  
(алтын, кюмюш дегенчаланы юсюнден). 16. 
Къахме.20. Къабыргъа сюек. 21. «Чечме» 
минчакъчыкъла. 22.Ашха атылгъан. 25. Ке-
чеги жыртхыч къанатлы. 27.  Адамны этинде 
габу чыгъаргъанча ауруу. 28. Тууарны териси-

Абитуриентлени эслерине!
Х.М. Бербеков атлы Къабарты-Малкъар къырал университетге направ-

ленияла бла «Декоративно-прикладное искусство», «Физическая культура 
и спорт», «Журналистика» усталыкълагъа юйренирге кирирге сюйгенлеге 
документлени бериуню болжалы 5-чи июльда бошалады.

Творчестволу эм (неда)  профессионал билим алыр ючюн, сынау  иш-
леден ётюуню болжалы 7-чи июльдан 16-чы июльгъа дери бардырылады. 

Адыгская (Черкесская) Международная 
академия наук объявляет конкурс на 

замещение вакантных мест в действительные 
члены и члены-корреспонденты АМАН

По отделениям АМАН: 

Отделение математических наук и нано-технологий: 

действительный член АМАН -1.

 Отделение физических наук:

действительный член АМАН -1.

Отделение энергетики, машиностроения механики и процессов управления:

действительный член АМАН - 1; член-корреспондент АМАН -1.

Отделение химии и наук о материалах:

член-корреспондент АМАН -1.

Отделение медико-биологических наук:

действительный член АМАН -1; член-корреспондент АМАН - 6

Отделение наук о Земле:

действительный член АМАН -1; член-корреспондент АМАН - 1.

Отделение общественных наук:

член-корреспондент АМАН - 5.

Отделение историко-филологических наук:

действительный член АМАН - 1; член-корреспондент АМАН -3.

Соискатели должны представить следующие документы (в двух экземплярах):

1.Заявление кандидата на баллотировку с указанием отделения на имя Пре-

зидента АМАН.

2.Решение о выдвижении кандидата в члены АМАН Ученым советом на-

учной организации или высшего учебного заведении с выпиской из протокола 

с результатами тайного голосования и/или мотивированное письмо в случае 

выдвижения кандидата членами АМАН. На решении совета и выписке из про-

токола обязательны подписи председателя и ученого секретаря совета, гербовая 

печать организации.

3.Личный листок с наклеенной фотокарточкой, заверенный начальником 

отдела кадров и печатью отдела кадров организации.

4.Автобиография в произвольной форме с личной подписью кандидата.

5.Диплом доктора наук, аттестат профессора (ксерокопии, заверенные на-

чальником отдела кадров и печатью отдела кадров организации).

6.Список научных трудов в хронологическом порядке со сквозной нумера-

цией (с личной подписью кандидата, подписью ученого секретаря и гербовой 

печатью организации).

7.Отзыв о научной деятельности с основного места работы (с подписью 

руководителя и гербовой печатью организации).

8.Три фотокарточки размером 4x6 см.

СРОК ПОДАЧИ ЗАЯВЛЕНИЙ до 25 июля 2012 г.

ПО АДРЕСУ: 360000, КБР, г. НАЛЬЧИК, ул. Шортанова, 89-а.

Справки по тел.: (8662) 42-70-06, 42-22-79.

 Пресс-центр АМАН.

Турнир баргъан кезиу.

Ажашыу

ни тюбюндеги къурт. 29. Бал тузну татыуу.  30. 
Кырдыгы бла къазылып алыннган жер кесек. 
33. Сюрюучюню таягъы. 34. Аллахха ийнаныу. 
35. Къабыр.

Сёзберни ТОКУМАЛАНЫ Хусейн 
жарашдыргъанды.

Къочхарла. Ыйыкъда къа-
зауатлыкъ эм къатыш-къара-
лыкъ кёп заманны аллыкъдыла. 
Аладан къутулургъа кюрешиу 
игиликге угъай, терсликге эм 

даулашлагъа жетдирликдиле. Солуу кюнле 
этген  муратларыгъызны тюрлендирликдиле.

Танала. Бу ыйыкъда этген му-
ратыгъызгъа жетиуню жолу кеси 
кючюгюзге ийнаныуду. Ишни кё-
плюгюнден, къыйынлыгъындан 
да къоркъмагъыз. Сиз хар ишде 

да жетишимли боллукъсуз.
Эгизле. Битеу алып айтханда, 

ыйыкъ аман  боллукъ тюйюлдю. 
Баш, артыкъда геуюрге кюн,  
магъаналы  болгъан ишлени 
тамамларгъа жараулу  кюнле-

диле. Орта кюнде  бир кесек къыйналыргъа 
тюшерикди. 

Айырычабакъла. Ишигизни 
чырмаусуз айнып баргъаны, 
файда да тюшюргени бек къууан-
дырлыкъдыла, алай бла  чырмау-

лукъ этип  тургъан затла артда къаллыкъдыла. 
Алай болур ючюн, ол проблемалагъа жангы 
кёзден къарагъыз эм аланы  кетерир жолланы 
табыгъыз. 

Асланла.  Ыйыкъны ал кюн-
леринде кёп иги зат эсигизге 
келликди – сизге сёз бла да,  
къарындашлыкъ болушлукъ бла 
да себеплик этерикдиле, иги ха-

пар да къууандырлыкъды. Ыйыкъны экинчи 
жарымында оноучула эм коллегаларыгъыз 
бла байламлыкъланы игилендирирге онгугъуз 
боллукъду. 

Къызла. Баш, геуюрге эм бай-
рым кюнле документле бла иш-
лерге, оноу этерге, адамла бла 
сёлеширге жараулу кюнледиле. 

Ишни  тирилтирге уа орта эм бараз кюнле 
игидиле. Ол кюнледе кесигиз да тири эм  жети-
шимли боллукъсуз. Солуу кюнледе жангы тех-
ника бла ишлерге юйреннгенде, сакъ болугъуз. 

Базманла. Ишде да,  энчи жа-
шауда да къайгъы этерча, не 
жарсырча затла боллукъ тюйюл-
дюле. Бек иги кезиудю спорт бла 

кюреширге да, саулугъугъузну игилендирирге 
да. Ишде уа ышаныулукъ да, тюрлендириу да 
керек тюйюлдюле. 

Акърапла. Бу ыйыкъда Мерку-
рий сизге эс бургъанлай турлукъ-
ду. Алай эсе, этген  муратларыгъ-
ызгъа жетер онгла боллукъдула. 
Юйде да ишлегиз, ол къуллукъ 

ишлени бардырыргъа не аз да чырмаулукъ 
этерик  тюйюлдю. Орта кюнде уа хар затха 
эс буруп ишлегиз. Байрым эм солуу кюнле  
жетишимлени кюнлеридиле. 

Садакъчыла. Ыйыкъны ал жа-
рымы артыкъ иги боллукъ тюйюл-
дю. Тюз оноу этерге информация 
да жетиширик тюйюлдю, орта 

кюнде уа сакъ болугъуз, ишлеригизни не къа-
дар тап этерге кюрешигиз. Тап кезиу бараз 
кюнледен башланырыкъды. 

Текемюйюзле. Ишден эм къа-
тыш-къаралыкъдан толу боллукъ-
ду ыйыкъ. Геуюрге эм бараз кюн-
ле да жюрекни  жарсытхан кюнле 
боллукъдула. Орта эм байрым  

кюнледе ахчаны керексизине къоратмазгъа 
кюрешигиз. 

Суукъуйла. Ишде не бола тур-
гъанын билирге эм  ангыларгъа 
юйренигиз, нек дегенде коллега-
ларыгъыз эм оноучуларыгъыз бла 
терк-терк тюбеширге  тюшерикди 

мындан ары. Жашырын белгилени ангылар-
гъа, халкъда айтыучулай, «тизгинле арасында 
жазылгъанны» окъуй билирге акъылыгъыз 
жетерикди.

Чабакъла. Ишлерге жараулу  
ыйыкъды. Артыкъда болмачы зат-
лагъа эс бурмай ишлесегиз. Аны  
коллегаларыгъыз артыкъ бек да 
жаратмазла, болсада  ишигизни 

тынгылы этерге кюрешигиз. 

